
Preżentazzjoni tal-President

Għall-ewwel darba fl-istorja tiegħu, il-Kumitat Ekonomiku 

u Soċjali Ewropew ser jadotta dokument komprensiv, 

iddettaljat u f’waqtu dwar id-dibattitu politiku li 

għaddej bħalissa u l-problemi urġenti u konkreti li 

qed tiffaċċja l-Ewropa – il-Programm għall-Ewropa: 

Proposti tas-soċjetà ċivili.

Dan il-programm jippermetti lill-Kumitat jieħu 

pożizzjoni dwar żewġ kwistjonijiet importanti: il-

bżonn ta’ rkupru ekonomiku u soċjali u l-elezzjonijiet 

Ewropej.

Permezz ta’ dan il-programm, il-Kumitat jappella lill-istituzzjonijiet 

Ewropej, lill-Istati Membri, lill-awtoritajiet politiċi u soċjali u liċ-ċittadini 

tal-Unjoni Ewropea, biex jiżguraw li l-elezzjonijiet Ewropej ma jkunux dwar 

il-kwistjonijiet ta’ interess nazzjonali iżda dwar il-kwistjonijiet Ewropej. Dan 

huwa punt importanti b’mod partikolari issa li l-pajjiżi Ewropej kollha qegħdin 

jiddibattu l-irkupru ekonomiku u finanzjarju. Dan id-dibattitu jeħtieġ risposti 

Ewropej u deċiżjonijiet komuni.

Il-Programm għall-Ewropa: Proposti tas-soċjetà ċivili tal-Kumitat iressaq lill-

istituzzjonijiet lista ta’ miżuri u azzjonijiet li għandha tieħu l-Ewropa sabiex 

tappoġġja rkupru ekonomiku u soċjali sostenibbli orjentat lejn il-progress. L-għan 

tal-Kumitat huwa li jappoġġja t-tisħiħ tal-integrazzjoni Ewropea, tad-demokraziji 

tagħna kif ukoll li jindirizza l-bżonnijiet taċ-ċittadini.

Fost dawn il-bżonnijet insibu l-ħtieġa li ċ-ċittadini jifhmu s-sens veru tal-proġett 

Ewropew, sens li jmur lil hinn mill-konfini tas-suq u l-istituzzjonijiet u li jħeġġeġ 

l-iżvilupp kwalitattiv tas-soċjetà tagħna.

 Mario Sepi, President tal-Kumitat Ekonomiku u Soċjali Ewropew

Brussell, l-24 ta’ Marzu 2009



Daħla  

Il-Programm għall-Ewropa: Proposti tas-soċjetà ċivili għandu tliet għanijiet 

prinċipali: l-għan ta’ prospettiva, l-għan politiku u l-għan istituzzjonali.

L-għan ta’ prospettiva jiżvela r-ruħ tal-Kumitat: f ’qafas globali li jirrifletti 

l-koerenza ta’ ħidmietu, dan il-programm jippermetti lill-membri tal-Kumitat, 

li jirrappreżentaw l-organizzazzjonijiet tas-soċjetà ċivili organizzata tal-Unjoni 

Ewropea, jesprimu fehmiethom dwar l-għażliet li għandha tagħmel l-Ewropa 

għal futur sostenibbli f ’dinja li tinsab fi kriżi.

L-għan politiku tal-Kumitat huwa li jippreżenta bħal manifest tas-soċjetà ċivili 

lill-istituzzjonijiet Ewropej l-oħra, partikularment il-Parlament Ewropew, il-

Kummissjoni u l-Kunsill, biex jappoġġja l-azzjonijiet tagħhom sabiex jinkisbu 

l-għanijiet komuni tal-Ewropa.

Fl-aħħar nett, l-għan istituzzjonali huwa li l-ideat tal-Kumitat Ekonomiku u 

Soċjali Ewropew jitqiegħdu fil-qalba tad-dibattitu dwar l-isfidi li ser tiffaċċja 

l-Ewropa fis-snin li ġejjin, permezz ta’ proposti għal miżuri konkreti lill-

istituzzjonijiet Ewropej. 

Dawn it-tliet għanijiet huma marbutin flimkien b’idea komuni ewlenija li 

tifforma l-bażi tal-Kumitat Ekonomiku u Soċjali Ewropew: l-iżvilupp ta’ mudell 

Ewropew inklużiv u solidali li għandu jwassal għal aktar koordinazzjoni 

bejn ir-regoli ekonomiċi u politiċi, ibbażata fuq strateġiji ta’ kooperazzjoni u 

integrazzjoni.

Il-kriżi li bdiet fis-swieq finanzjarji u nxterdet fis-sistema ekonomika internaz-

zjonali qajmet mistoqsijiet ġodda fis-soċjetajiet tagħna u fl-istess ħin aggravat 

problemi eżistenti, partikularment dawk relatati mal-faqar, il-bilanċi soċjali, 

il-vitalità u l-innovazzjoni tal-intrapriżi tagħna, ir-riżorsi naturali, is-sorsi tal-

enerġija u l-migrazzjoni. 



F’dan il-kuntest ta’ bidliet mingħajr preċedent, is-soċjetà ċivili u ċ-ċittadini 

qegħdin jistennew risposti konkreti mill-istituzzjonijiet Ewropej li għandhom 

ir-responsabbiltà li jfasslu politiki deċiżivi għall-futur tal-Ewropa.

L-Unjoni Ewropea hija l-pijuniera f’dak li għandu x’jaqsam mad-difiża tal-mudell 

ta’ żvilupp fuq perijodu fit-tul. Il-Kumitat Ekonomiku u Soċjali Ewropew jitlob 

lill-istituzzjonijiet jagħtu risposti sodi sabiex l-Ewropa tkun tista’ taqdi bis-sħiħ 

dan ir-rwol.

Aħna u noqorbu lejn it-tiġdid tal-istituzzjonijiet Ewropej li huma responsabbli 

għat-teħid tal-azzjonijiet neċessarji f ’dan ir-rigward, huwa importanti li nagħtu 

widen lis-soċjetà ċivili, li hi magħmula minn atturi li jaqdu rwol ta’ tmexxija u li 

huma f’kuntatt dirett mar-realtajiet ekonomiċi u soċjali tas-soċjetajiet tagħna. 

Il-proposti tal-Kumitat huma maqsuma f’erba’ temi: l-irkupru ekonomiku, id-drittijiet 

fundamentali u l-mudell soċjali Ewropew, l-iżvilupp sostenibbli u l-gvernanza.

Dawn it-temi jerġgħu jinqasmu fi 22 tema speċifika identifikati bħala l-oqsma 

prinċipali għal diskussjoni. Id-diversi korpi tal-Kumitat ikkontribwixxew b’mod 

attiv għat-tħejjija tal-ħidmiet permezz tal-ħidma fundamentali mwettqa mill-

gruppi ad hoc, li ġabru fil-qosor ir-rakkomandazzjonijiet politiċi prinċipali li jinsabu 

fl-opinjonijiet tal-Kumitat fi prospettiva ta’ sinerġija li tiġbor fiha l-pożizzjonijiet 

tal-membri, tat-tliet gruppi u tas-sezzjonijiet li jirrappreżentaw il-Kumitat.

L-Ewropa ntlaqtet ħażin mill-kriżi ekonomika 

globali. Għad hemm bżonn ta’ aktar miżuri 

urġenti u mmirati biex tiġi stabilizzata l-fiduċja 

tal-konsumatur u ta’ min jinvesti. Jeħtieġ li 

tingħata attenzjoni mill-ġdid lill-objettivi 

u l-valuri fuq perijodu fit-tul. 

L-inugwaljanzi jistgħu jikbru fl-Ewropa. “Patt 

soċjali ġdid” jista’ juri b’mod ċar liċ-ċittadini, 

u partikularment lill-idgħjef fosthom, li mhu-

miex qed jitwarrbu mill-atturi politiċi.

Il-gvernanza ekonomika titlob aktar armoniz-

zazzjoni u orkestrazzjoni aħjar. Il-Kumitat jitlob 

lill-partijiet interessati kollha, partikularment 

l-Istati Membri u l-Kummissjoni, jikkordinaw 

il-miżuri għall-irkupru u jimplimentawhom 

mill-aktar fis possibbli filwaqt li jqisu r-rakko-

mandazzjonijiet li ġejjin:

1.  Sabiex l-ekonomija toħroġ imsaħħa mir-

reċessjoni hemm bżonn ta’ aktar inves-

timent fl-innovazzjoni, l-infrastruttura, 

ir-riċerka u l-edukazzjoni. Għandha ssir 

enfasi fuq l-iffrankar tal-enerġija u fuq 

proġetti favur l-ambjent, sabiex titħaffef 

it-tranżizzjoni lejn ekonomija b’livell baxx 

ta’ emissjonijiet ta’ CO
2
. L-appoġġ għall-

intrapriżi għandu jipprovdi – b’mod 

partikulari lill-SMEs – aċċess aktar faċli għall-

finanzi, iżda dan għandu jingħata biss jekk 

l-istrutturi xierqa ta’ gvernanza korporattiva 

jkunu implimentati. Il-kundizzjonijiet tal-

Patt ta’ Stabbiltà u Tkabbir m’għandhomx 

ikunu ta’ tfixkil għall-investimenti li joħolqu 

l-potenzjal għat-tkabbir fil-futur.

2.  Il-bażi fiskali tal-Istati Membri ser ikollha 

titwessa’, b’mod partikulari billi jingħalqu 

r-rifuġji tat-taxxa (tax havens), tintemm 

il-kompetizzjoni fiskali u jittieħdu miżuri 

kontra l-evażjoni tat-taxxa u l-frodi fiskali. 

Għandu jintalab kontribut mingħand dawk 

li bbenefikaw min-nuqqas ta’ regolamen-

tazzjoni xierqa fis-swieq finanzjarji. 

3.  Il-politika tas-suq tax-xogħol għandha 

tippromovi r-ristrutturar tal-ekonomija 

b’mod intelliġenti. L-impjegati għandhom 

jinżammu u jitħarrġu minflok ma jitkeċċew. 

L-appoġġ għall-persuni qiegħda għandu 

jkun abbinat ma’ programmi ta’ taħriġ mill-

ġdid u t-titjib tal-kwalifiki. Fi żmien ta’ kriżi, 

l-ogħla prijorità għandha tingħata lill-inte-

grazzjoni taż-żgħażagħ fis-suq tax-xogħol.

4.  Għandhom jinstabu soluzzjonijiet speċifiċi 

għal persuni bi dħul baxx. F’dan il-każ, 

l-għajnuna diretta mmirata, bħaż-żieda 

temporanja fil-benefiċċji soċjali għall-

qgħad u l-identifikazzjoni ta’ trasferi-

menti ta’ interess ġenerali, tista’ tistimola 

d-domanda: vouchers għall-edukazzjoni, 

vouchers għall-klima li jistgħu jintużaw 

għax-xiri ta’ tagħmir li juża l-enerġija solari, 

għax-xiri ta’ biljetti staġjonali għat-trasport 

pubbliku, eċċ.

5.  Fil-kuntest tan-negozjati dwar il-pagi, 

l-imsieħba soċjali għandhom jadottaw 

strateġija fuq perijodu medju sabiex jabbi-

naw iż-żieda fil-pagi mat-tkabbir fil-produt-

tività. Hemm bżonn li jissaħħaħ id-djalogu 

L-irkupru ekonomiku fuq 
il-perijodu qasir u dak medju

soċjali sabiex noħorġu mill-kriżi u nna-

qqsu r-riperkussjonijiet ekonomiċi u soċjali 

tagħha fuq iċ-ċittadini.

6.  Għandha tingħata aktar attenzjoni lill-

proġetti konġunti Ewropej. Iktar flessib-

biltà bejn id-diversi linji baġitarji tal-Unjoni 

Ewropea twassal sabiex proġetti bħal dawn 

jiġu parzjalment iffinanzjati minn riżorsi 

mhux użati. L-allokazzjoni ta’ fondi Komuni-

tarji (eż. il-Fondi Strutturali) għandha tkun 

ibbażata fuq approċċ flessibbli u pramma-

tiku bil-għan li jitħaffu l-effetti tal-infiq.

7.  Għandha tiġi żviluppata l-idea ta’ self 

Ewropew minn fond sovran Ewropew. 

8.  Għandha tintwera s-solidarjetà tal-Ewropea 

mal-pajjiżi tal-Unjoni Ewropea li qed jesper-

jenzaw diffikultajiet fil-bilanċ tal-pagamenti, 

b’mod partikulari l-Istati Membri l-ġodda.

9.  Hemm bżonn ta’ riorganizzazzjoni sostenib-

bli tas-swieq finanzjarji, ikkoordinata fuq 

livell dinji u bbażata fuq inċentivi xierqa u li 

jwasslu għall-iżvilupp ta’ prodotti finanzjarji 

siguri li jappoġġjaw l-ekonomija reali.   

Il-kriżi finanzjarja u ekonomika qed tolqot 

l-Ewropa b’mod qawwi. Din is-sitwazzjoni hija 

sfida għall-Unjoni Ewropea u l-Istrateġija ta’ 

Liżbona. 

L-Istrateġija ta’ Liżbona, magħmula minn tliet 

pilastri marbuta flimkien: it-tkabbir u l-kom-

petittività, l-iżvilupp sostenibbli u l-inklużjoni 

soċjali flimkien mal-impjiegi, hija mfassla biex 

tilqa’ l-isfidi ta’ dinja globalizzata. Hija proġett 

ġenerali għal kulħadd, li jinvolvi lil kulħadd u li 

huwa implimentat minn kulħadd. 

Huwa bħalissa, waqt iċ-ċiklu attwali li għandu 

sal-2010, li verżjoni ġdida ta’ din l-Istrateġija 

trid titħejja. L-Istati Membri jridu jieħdu sjieda 

ċara tal-Aġenda ta’ Liżbona u għandu jissaħħaħ 

il-mekkaniżmu ta’ koordinazzjoni fil-livell 

Ewropew. Il-prijoritajiet attwali jibqgħu validi, 

iżda għandu jsir sforz partikulari għat-titjib fil-

gvernanza u l-mezzi tagħha, għall-inklużjoni 

tal-akbar numru possibbli ta’ partijiet interes-

sati u għall-iżvilupp tad-dimensjoni esterna tal-

Istrateġija. Din tal-aħħar għandha tissejjes fuq 

approċċ kooperattiv u sostenibbli.

Fl-isfond tal-kriżi ekonomika profonda, il-Kumi-

tat jipproponi l-miżuri li ġejjin biex l-Istrateġija 

ta’ Liżbona tiġġedded għal wara l-2010: 

1.  Titħejja proposta tal-Kummissjoni dwar 

Strateġija Ewropea Ġdida għat-Tkabbir 
u l-Impjiegi (2010-2015) li ġġedded l-oqsma 

prijoritarji attwali, biż-żieda ta’ dimensjoni 

esterna, li fir-reċessjoni attwali tal-eko-

nomija tisħaq fuq il-ħtieġa li l-Aġenda ta’ 

Liżbona tkun orjentata lejn il-futur billi tte-

jjeb il-gvernanza fil-livelli kollha u billi tidde-

finixxi strateġija tal-komunikazzjoni li tkun 

konvinċenti għall-pubbliku Ewropew.

2.  Issir koordinazzjoni aktar effettiva fi ħdan il-

Kunsill tal-miżuri ta’ politika li jittieħdu fil-livell 

nazzjonali billi jipproponi rakkomandazzjo-

nijiet li jkunu speċifiċi għall-pajjiż, fosthom 

pjan ta’ direzzjoni għall-implimentazzjoni; 

tiġi provduta bażi tad-data li tkun faċilment 

aċċessibbli għal kull Stat Membru li jkun 

fiha informazzjoni dwar l-implimentazzjoni 

ta’ dawn ir-rakkomandazzjonijiet, id-dew-

mien fil-pjan ta’ direzzjoni u n-nuqqasijiet 

fl-implimentazzjoni; jiġu identifikati, fir-

rigward ta’ politiki li mhumiex armonizzati, 

l-oqsma fejn in-nuqqas ta’ koordinazzjoni 

bejn l-Istati Membri jwassal jew jista’ jwassal 

għal effetti sekondarji negattivi tal-politika 

u/jew allokazzjoni ħażina tar-riżorsi; isir ten-

tattiv biex tingħata stima ta’ din “l-ispiża tan-
nuqqas ta’ Ewropa”.

3.  Issir valutazzjoni b’mod miftuħ fi ħdan il-

Kunsill tal-proposti tal-Kummissjoni għal 

linji gwida speċifiċi skont il-pajjiż u jinġibdu 

konklużjonijiet konkreti għat-tfassil tal-poli-

tika nazzjonali; tingħata garanzija ta’ koor-

dinazzjoni makroekonomika aktar effettiva 

bejn l-Istati Membri.

Verżjoni ġdida tal-Istrateġija 
ta’ Liżbona wara l-2010



2
4.  Isir inventarju tal-proġetti Ewropej li 

għandhom l-għan li jtejbu l-aspett tal-pro-

vvista fl-ekonomija (b’attenzjoni speċjali 

għall-SMEs), irawmu l-integrazzjoni Ewro-

pea u/jew jikkontribwixxu għall-objettivi 

tat-Trattat.

5.  Jiġi żgurat li l-politiki interni tal-Unjoni 

Ewropea jitqiesu fil-perspettiva tal-isfidi 

globali u li l-objettivi strateġiċi Ewropej 

jkunu mdaħħla sew fl-approċċ dinji lejn il-

globalizzazzjoni, pereżempju billi:

 −  jiġu promossi ftehimiet sodi dwar regoli 

internazzjonali tax-xogħol, l-ambjent, il-

proprjetà intellettwali, eċċ.; 

 −  jitfassal approċċ globali għal pajjiżi li qed 

jiżviluppaw;

 −  jiġi appoġġjat il-mudell soċjali Ewropew 

madwar id-dinja.

6.  Tiġi adottata riżoluzzjoni tal-Kunsill li tig-

garantixxi l-parteċipazzjoni tas-soċjetà 

ċivili organizzata fil-verżjoni l-ġdida tal-

Istrateġija ta’ Liżbona biex b’hekk tingħata 

rwol iktar b’saħħtu mill-bidu nett sal-impli-

mentazzjoni, fil-livell nazzjonali, Ewropew 

u dinji.

7.  Jiġi użat b’mod aktar effettiv in-netwerk tal-

kuntatti tal-Parlament Ewropew mal-parla-

menti nazzjonali sabiex issir pressjoni fuq 

il-gvernijiet biex jieħdu l-miżuri meħtieġa 

kemm fil-livell Ewropew kif ukoll nazzjonali.   

Il-politika industrijali Ewropea tokkupa 

pożizzjoni ta’ importanza kbira fl-aġenda Ewro-

pea u dan għandu jibqa’ hekk. L-għan ta’ din 

il-politika huwa li tiggarantixxi swieq miftuħa 

filwaqt li tevita interventi mill-istat li jikkawżaw 

distorsjoni fil-kompetizzjoni. Dan huwa impor-

tanti ferm fil-kuntest tal-kriżi attwali, fejn it-

theddida tal-protezzjoniżmu qed issir iktar reali.

F’dan il-perijodu ta’ kriżi ekonomika, l-impor-

tanza ta’ politika industrijali soda hija iktar 

evidenti minn qatt qabel. Fid-dawl tal-ispeku-

lazzjoni finanzjarja, il-valur ġenwin tal-industrija 

għall-ekonomija reali qiegħed joħroġ fid-

dieher. L-industrija u s-servizzi għan-negozju 

huma kruċjali għar-rikkezza billi joħolqu valur 

tanġibbli u jippermettu l-ħolqien ta’ impjiegi 

ġodda. Fl-istess ħin, l-industrija qiegħda 

tbati ħafna minħabba l-effetti negattivi tal-

kriżi u għalhekk huwa indispensabbli li jkun 

hemm reazzjoni Ewropea kkoordinata fi ħdan 

l-Istrateġija ta’ Liżbona.

Ma jistax ikun li minħabba s-sitwazzjoni ta’ 

emerġenza attwali, l-Ewropa tinjora l-isfidi fuq 

perijodu twil li qed jiffaċċjaw is-setturi industrijali 

tagħha: kompetizzjoni miżjuda – kultant inġusta 

– li ġejja mill-globalizzazzjoni tas-suq; nuqqas 

ta’ qbil bejn il-kompetenzi u l-bżonnijiet, b’mod 

partikulari fl-inġinerija; intraprenditorija skarsa; 

burokrazija eċċessiva; theddid għas-sikurezza 

tal-provvediment ta’ materja prima u sorsi tal-

enerġija; il-bżonn li jinstabu risposti adegwati 

u bilanċjati fil-livell internazzjonali għall-bidla fil-

klima li ma jxekklux il-kompetittività, eċċ. 

F’dan il-kuntest, il-Kumitat huwa favur bilanċ 

bejn iż-żamma tal-kompetittività tal-indus-

trija tal-Unjoni Ewropea, il-bżonn ta’ bidla 

soċjalment aċċettabbli u s-sostenibbiltà, u jir-

rakkomanda li jiġu adottati l-miżuri li ġejjin: 

1.  L-implimentazzjoni ta’ politika industri-

jali mmirata lejn il-ħarsien tas-suq intern 

u t-titjib tal-kompetittività permezz ta’ 

approċċ integrat li jikkombina l-miżuri 

orizzontali u dawk speċifiċi għal kull settur 

ma’ leġiżlazzjoni u infurzar mtejba.

2.  L-għoti ta’ attenzjoni speċjali lill-SMEs u lill-

kumpaniji li jikkostitwixxu l-ħolqiet inizjali 

u intermedji tal-katini tal-valur. 

3.  Il-promozzjoni tas-servizzi għan-negozju, 

spiss injorati fil-livell Ewropew, bħala mezz 

biex tittejjeb il-prestazzjoni industrijali u biex 

jinkisbu vantaġġi kompetittivi fis-suq globali.

4.  It-tħeġġiġ tal-innovazzjoni permezz tal-

fondi Komunitarji kif ukoll bl-adozzjoni 

u l-applikazzjoni ta’ leġiżlazzjoni adegwata 

dwar il-proprjetà intellettwali. Il-brevett 

Komunitarju għandu jiġi adottat kemm 

jista’ jkun malajr.

5.  Il-promozzjoni ta’ politika industrijali li tikkun-

sidra l-objettivi tal-iżvilupp sostenibbli u li 

tistimola l-industrija ekoloġika. Il-politiki fil-

qasam tal-ħarsien tal-klima m’għandhomx 

ifixklu l-bilanċ bejn it-tliet pilastri tas-soste-

nibbiltà u l-bżonn li tinżamm il-kompetitti-

vità tal-industrija Ewropea.

Bażi industrijali soda 
għall-ekonomija Ewropea

6.  Il-garanzija ta’ kundizzjonijiet tal-kom-

petizzjoni ġusti għall-industrija Ewro-

pea fis-suq dinji, billi l-istandards soċjali 

u ambjentali jiġu promossi fil-ftehimiet 

kummerċjali.

7.  Il-ħolqien tal-kundizzjonijiet meħtieġa 

biex il-proġetti ewlenin fl-Ewropa jkunu ta’ 

suċċess.

8.  It-tħeġġiġ tal-ispirtu intraprenditorjali 

u t-tisħiħ tal-kapital uman billi t-taħriġ 

vokazzjonali Ewropew ikun ibbażat fuq 

il-bżonnijiet tal-industrija u jiġbed lill-per-

suni kkwalifikati u liż-żgħażagħ b’mod 

partikulari lejn l-oqsma tal-inġinerija 

u t-teknoloġija.

9.  Il-garanzija tal-provvista tal-enerġija 

u l-materja prima permezz ta’ trasparenza 

fis-swieq u fil-prezzijiet.

10.  Appoġġ għall-introduzzjoni tal-kunċett ta’ 

“reġjuni soċjalment u ekonomikament res-

ponsabbli” li jassiguraw l-użu kkoordinat 

tar-riżorsi fl-inizjattivi industrijali ewlenin 

kollha f’żona omoġenja stabbilita.   



4 L-intrapriżi żgħar u ta’ daqs medju (SMEs) huma 

l-qalba tal-ekonomija u tal-mudell soċjali 

Ewropew; huwa vitali li jiġu appoġġjati sabiex 

inħollu l-potenzjal għat-tkabbir u l-ħolqien tal-

impjiegi li għandhom it-23 miljun SME li jeżistu 

fl-Unjoni Ewropea.

F’dan iż-żmien ta’ kriżi ekonomika l-SMEs u 

dawk li jaħdmu għal rashom huma partikular-

ment vulnerabbli u spiss iħabbtu wiċċhom ma’ 

diffikultajiet finanzjarji li jafu jkunu fatali.

Minkejja dan, l-SMEs għandhom l-ikbar poten-

zjal li jagħtu ħajja ġdida, li jaqilbu d-diffikultajiet 

ekonomiċi f ’opportunitajiet intraprenditorjali, 

li jadattaw ruħhom fil-mument opportun u 

li jitwieldu mill-ġdid. Għalhekk, huma s-sors 

ewlieni tat-tkabbir u tal-impjiegi.

F’dan il-kuntest, il-Kumitat jemmen bis-

sħiħ li l-Kunsill, il-Parlament u l-Kummissjoni 

għandhom jaħdmu aktar biex jappoġġjaw 

l-SMEs u b’hekk jgħinu biex jitrawwem spirtu 

intraprenditorjali matul iż-żmien ta’ rkupru, billi 

jieħdu l-miżuri li ġejjin:

1.  Il-Kummissjoni għandha toħloq pjan ta’ 

direzzjoni minnufih bi skadenzi ċari għall-

implimentazzjoni ta’ inizjattivi speċifiċi pro-

posti fl-Att dwar in-Negozji ż-Żgħar.

2.  Id-dipartimenti tal-Kummissjoni għandhom

jikkordinaw aktar bejniethom biex jaqdu lill-

SMEs, fost l-oħrajn billi jħeġġu l-“Ewropizzazzjoni” 

tal-kumpaniji.

3.  Jeħtieġ li jittieħdu miżuri biex titnaqqas 

il-burokrazija, pereżempju permezz tal-

kunċett ta’ “skrivanija waħda” (“one-stop 

shop”) għall-formalitajiet amministrattivi 

kollha.

4.  Għandu jittieħed impenn immedjat lejn 

il-ħolqien u l-implimentazzjoni ta’ għodod 

Ewropej biex jippromovu l-kapitalizzazzjoni, 

in-netwerking, l-investiment u t-tagħlim tul 

il-ħajja fost l-SMEs u dawk li jaħdmu għal 

rashom.

5.  Jeħtieġ li jkun hemm qafas konsistenti 

għall-SMEs li jqegħidhom fiċ-ċentru tal-

politiki Komunitarji, bħala element essenz-

jali mill-ekonomija Ewropea.

6.  Għandu jkun hemm ambjent operazzjonali 

aħjar għall-kumpaniji inizjali u intermedji 

(IICs, jiġifieri kumpaniji li huma ħolqiet ini-

zjali u intermedji fil-katina tal-provvista).

7.  Jeħtieġ li ssir aktar ħidma biex jittejbu l-kun-

dizzjonijiet għas-sehem tal-SMEs u l-IICs 

fis-Seba’ Programm Qafas dwar ir-Riċerka u 

l-Iżvilupp, fi programmi ta’ riċerka, żvilupp 

teknoloġiku u innovazjoni (RTDI) u l-pro-

gramm Eurostars.

L-SMEs – qawwa wara t-tkabbir 
u l-impjiegi



48.  L-SMEs u l-IICs għandu jkollhom aċċess 

aħjar għall-finanzi. F’dan il-kuntest, għandha 

tissaħħaħ is-sistema ta’ referenza Ewropea għall-

mikrokreditu għall-SMEs, pereżempju billi: 

 −  jiġi stabbilit netwerk ċar ta’ ftehimiet bejn 

il-fond ta’ mikrokreditu Ewropew u isti-

tuzzjonijiet individwali ta’  mikrokreditu;

  −  jinħolqu sistemi ta’ klassifikazzjoni tal-UE;

 −  jiġi propost taħriġ għall-atturi tal-mikro-

kreditu u l-applikanti li jixtiequ jibbenefi-

kaw minnu.   

4 Ir-riċerka, l-iżvilupp teknoloġiku u l-inno-

vazzjoni (RTDI) jaqdu rwol importanti għall-

kompetittività Ewropea u jikkontribwixxu biex 

jiżguraw li l-Ewropa tibqa’ fil-quċċata tal-livell 

dinji.

Il-kompetittività tmur lil hinn mill-indikatur tra-

dizzjonali tal-PGD nazzjonali peress li tinkludi 

s-sostenibbiltà soċjali, ekonomika u ambjentali 

bħala aspett ewlieni tal-prestazzjoni ekono-

mika. 

Is-sostenibbiltà mhijiex mira iżda proċess 

kontinwu li jiggarantixxi li l-Ewropa tibqa’ kom-

petittiva permezz ta’ parteċipazzjoni attiva 

fl-attivitajiet tal-RTDI li huma bbażati fuq tliet 

dimensjonijiet fundamentali: il-persuni, il-pro-

fitt u l-pjaneta.

Biex isaħħaħ il-kontribut tar-riċerka u tal-

iżvilupp għal kompetittività sostenibbli Ewro-

pea, il-Kumitat iressaq ir-rakkomandazzjonijiet 

li ġejjin quddiem l-istituzzjonijiet Ewropej:

1.  Għandu jiġi adottat, permezz ta’ kunsens 

wiesa’, indikatur globali, aktar preċiż mill-

indikatur tal-PGD, li jinkludi d-dimens-

jonijiet soċjali, ekonomiċi u ambjentali 

tal-kompetittività. 

2.  Iż-Żona Ewropea tar-Riċerka (ERA) għandha 

tissaħħaħ u tiġi appoġġjata aktar u għandu 

jkun hemm titjib kontinwu tal-infrastruttura 

Ewropea tar-riċerka permezz ta’ pjanijiet 

nazzjonali u reġjonali għall-RTDI.

3.  Is-sħubija Ewropea għar-riċerka għandha 

tiġi appoġġjata b’mod kontinwu permezz 

ta’ miżuri finanzjarji, fiskali u infrastrutturali 

u għandha tiġi mħeġġa tiżviluppa alleanzi 

strateġiċi fil-livell internazzjonali.

4.  L-objettivi tar-riċerka għandhom jitfasslu 

b’tali mod li ma jfixklux il-kreattività tar-

riċerkaturi, permezz ta’ metodu minn isfel 

għal fuq (bottom-up) li jqis ir-realtajiet tal-

atturi tal-RTDI.

5.  Għandu jiġi adottat approċċ olistiku għall-

finanzjament li jiżgura l-ksib tal-aħjar 

potenzjal tal-RTDI fl-Ewropa. 

6.  L-istituzzjonijiet edukattivi għandhom 

jingħataw appoġġ sostenibbli biex ikunu 

jistgħu jsiru jafu u jindirizzaw il-bżonnijiet 

tal-industrija fir-rigward tal-RTDI.

7.  Għandu jiġi mħeġġeġ spritu intraprenditor-

jali fl-industrija u din għandha tiġi mħeġġa 

tkun aktar miftuħa għall-innovazzjoni fl-

Ewropa. 

8.  Għandu jitnieda proċess kontinwu għall-

evalwazzjoni u t-titjib tal-kundizzjonijiet ta’ 

akkoljenza għar-riċerkaturi fi ħdan l-ERA 

bil-għan li din iż-żona Ewropea tar-Riċerka 

tiġbed l-aħjar riċerkaturi. 

9.  Għandha tingħata attenzjoni partikulari 

lill-kapaċità għall-innovazzjoni tal-SMEs 

Ewropej u l-kontribut tagħhom għall-RTDI.

Ir-riċerka u l-iżvilupp:
appoġġ għall-kompetittività

410.  Il-finanzjament tal-RTDI għat-teknoloġiji li 

jiffaċilitaw (enabling technologies), bħat-

teknoloġija tal-informazzjoni u l-komuni-

kazzjoni (ICT), għandu jissaħħaħ fid-dawl 

tal-fatt li dawn it-teknoloġiji huma sors ta’ 

innovazzjoni għal setturi oħra ta’ riċerka.   

Fil-kuntest tal-kriżi finanzjarja globali, diġà 

spiċċaw fix-xejn għadd ta’ triljuni ta’ dollari 

Amerikani investiti f ’diversi prodotti finanzjarji. 

Il-gvernijiet Ewropej ħadu passi drastiċi, kemm 

fil-livell nazzjonali kif ukoll fil-livell Ewropew, 

sabiex isalvaw is-sistema finanzjarja u jistabbi-

lizzawha. Qegħdin jilħqu l-limitu tal-kapaċità 

ta’ azzjoni tagħhom. 

Il-grupp ta’ esperti li waqqfet il-Kummissjoni 

Ewropea, immexxi mis-Sur de Larosière, ħejja 

rapport li ma jagħtix stampa kompluta tal-

kumplessità tal-kawżi u l-effetti. Barra minn 

hekk, ir-rapport ma jesplorax b’mod sħiħ 

il-miżuri ta’ rimedju li jistgħu jittieħdu u ma 

jipproponix il-bidliet meħtieġa biex jinħolqu 

kundizzjonijiet ugwali għall-atturi tas-suq 

finanzjarju.

Sabiex jgħin lill-politiċi Ewropej jieħdu r-ristrut-

turar tas-swieq finanzjarji lil hinn mill-ġestjoni 

tal-kriżi u jibnu mill-ġdid il-fiduċja fl-istituzzjo-

nijiet finanzjarji, il-Kumitat qed jipproponi 

dawn il-miżuri, li għandhom jiġu appoġġjati 

mill-pjanijiet ta’ rkupru ekonomiku fil-livell 

Ewropew u nazzjonali kif ukoll minn miżuri 

oħra li l-għan tagħhom hu li jibnu l-fiduċja:

1.   It-tfassil ta’ strutturi ta’ sorveljanza u regola-

ment tal-banek, internazzjonali u Ewropej, 

li jkunu effiċjenti u effettivi u li jiggarantixxu 

l-istabbiltà u t-trasparenza tas-swieq għall-

konsumaturi, għar-regolaturi tal-gvern, 

għall-investituri u għall-partijiet interessati 

l-oħra u li jiddefinixxu r-responsabbiltajiet, 

mingħajr ma jħallu dubju, tal-managers 

tal-istituzzjonijiet finanzjarji, tal-konsulenti 

finanzjarji, ta’ dawk li jiżviluppaw il-prodotti, 

tal-aġenziji tar-rating u tal-atturi l-oħra 

tas-swieq finanzjarji sabiex tintrebaħ lura 

l-fiduċja għal perijodu twil ta’ żmien. 

2.   Is-sistema għandha tiddefinixxi, mingħajr 

ambigwità, ir-responsabbiltajiet regola-

torji u ta’ sorveljanza fil-livell nazzjonali, 

Ewropew u internazzjonali; tistabbilixxi 

istituzzjonijiet li jassiguraw il-kooperazzjoni 

meħtieġa bejn l-awtoritajiet; tipproteġi 

mir-regħba personali jew kollettiva tal-

atturi tas-swieq finanzjarji; tinvolvi l-korpi 

rappreżentattivi tas-soċjetà ċivili sabiex 

tiżgura t-trasparenza u tiggarantixxi li s-set-

tur tal-banek jikkonċentra fuq il-qasam 

prinċipali tiegħu biex jipprovdi l-kapital 

meħtieġ għall-ekonomija reali.

3.   It-tfittxija ta’ benefiċċji għall-atturi finanz-

jarji għandha ssir b’mod li taqdi l-ekono-

mija reali. Għandu jiġi stabbilit strument 

Ewropew biex it-tfaddil Ewropew jiġi inves-

tit b’mod li joħloq investiment produttiv.

4.  Għandu jiġi żgurat kontroll bikri li jidenti-

fika l-perikli li jistgħu joħolqu l-prodotti jew 

is-servizzi l-ġodda, u monitoraġġ kontinwu 

min-naħa tal-korpi adatti u li għandhom 

l-awtorità meħtieġa.

Sistema finanzjarja li ssaħħaħ 
l-ekonomija tas-suq soċjali 
fl-Ewropa

5.  Dan il-qafas finanzjarju l-ġdid għandu 

jappoġġja suq uniku Ewropew tas-servizzi 

finanzjarji filwaqt li jqis il-fatturi speċifiċi 

tas-swieq nazzjonali u jappoġġja istituzzjo-

nijiet ibbażati fuq l-assistenza reċiproka jew 

ta’ interess ġenerali. 

6.  Ir-rekwiżiti regolatorji għandhom jappli-

kaw għall-atturi kollha. Il-hedge funds, 

il-banek tal-investiment, il-fondi ta’ inves-

timenti sovrani u l-fondi ta’ ekwità l-oħra 

għandhom ikunu obbligati jirreġistraw 

l-attivitajiet tagħhom fis-suq tal-kapital 

Ewropew. L-objettivi ekonomiċi u strateġiċi 

tagħhom u l-mod kif jagħmlu l-impje-

gati u l-persunal maniġerjali tagħhom 

konxji tar-responsabbiltajiet tagħhom 

għandhom jiġu ppubblikati f ’rapport dwar 

il-gvernanza. Id-diriġenti b’responsabbiltà 

personali għall-azzjonijiet u t-tendenza 

kummerċjali ta’ kumpanija għandhom 

jitqiesu responsabbli fuq livell personali.

7.  Fil-balance sheets għandhom jiddaħħlu 

mill-ġdid il-prinċipji tal-kompletezza u tar-

realiżmu ekonomiku (ritorn għall-valuri 

ġenwini). Il-banek, b’mod partikulari, 

għandhom iżommu ma’ dawn il-kundizzjo-

nijiet, anke b’rabta mal-ishma, billi jiżguraw 

li l-assi li tingħatalhom aktar importanza 

milli jistħoqqilhom ma jipperikolawx il-kre-

dibbiltà tal-balance sheets u billi juru 

l-ishma tagħhom flimkien ma’ dawk tal-

kumpaniji u s-sussidjarji.   

Il-kriżi attwali kixfet numru ta’ dgħufijiet strut-

turali persistenti fl-ekonomija Ewropea. Dawn 

id-dgħufijiet jeħtieġu approċċ iktar immirat fil-

politika ta’ koeżjoni tal-Unjoni Ewropea.

Il-politika ta’ koeżjoni tal-Unjoni Ewropea, iffi-

nanzjata mill-Fondi Strutturali għal  ammont 

globali ta’ EUR 347 biljun għall-perijodu ta’ pro-

grammazzjoni 2007–2013 (EUR 100 għal kull 

resident kull sena), tħeġġeġ l-investimenti fl-

ekonomija reali. Kważi 70 % tal-fondi destinati 

għall-koeżjoni huma ddedikati għall-prijoritajiet 

tal-Aġenda ta’ Liżbona, fi kliem ieħor l-appoġġ 

għar-riċerka u l-innovazzjoni, l-infrastruttura u 

l-iżvilupp tal-potenzjal tal-kapital uman.

Il-programm tat-tnedija ekonomika mill-ġdid 

tal-Kummissjoni jipprevedi t-tħaffif tal-proġetti 

li jibbenefikaw minn appoġġ mill-Fondi Strut-

turali u allokazzjoni ta’ dawn il-fondi adattata 

għall-bżonnijiet li jirriżultaw mill-kriżi. Il-Kum-

missjoni Ewropea tħoss li ż-żjieda fil-prefinan-

zjament tal-proġetti u t-tnaqqis fil-perijodu 

tar-rimborżi għall-proġetti prinċipali ser 

jikkontribwixxu biex titħarrek l-ekonomija f’din 

il-fażi kritika ta’ reċessjoni ekonomika.

Il-Kumitat jappoġġja bis-sħiħ l-azzjonijiet 

konkreti proposti mill-Kummissjoni fil-qasam 

tal-politika ta’ koeżjoni u l-Fondi Strutturali. 

Jemmen li użu proattiv, koordinat u effiċjenti 

tar-riżorsi disponibbli fil-livell Ewropew, nazzjo-

nali u reġjonali jista’ jgħin lill-Ewropa toħroġ 

aktar soda mill-kriżi ekonomika u għalhekk jir-

rakkomanda li jiġu adottati l-miżuri li ġejjin:

1.  Ir-rwol prinċipali tal-Fondi Strutturali għandu 

jibqa’ li jikkontribwixxu għal konverġenza 

akbar tar-reġjuni Ewropej u għall-ħolqien 

tal-infrastrutturi essenzjali fl-Istati Membri li 

ngħaqdu dan l-aħħar, waqt li jitqiesu l-pri-

joritajiet tal-Aġenda ta’ Liżbona permezz ta’ 

koordinazzjoni aħjar bejn is-servizzi differenti 

tal-Kummissjoni.

2.  Il-leġiżlazzjoni u l-prattiki Komunitarji jridu 

jiġu ssemplifikati u adattati għall-bżonnijiet 

reali. Gvernanza aħjar tal-Fondi Strutturali 

u tal-politika reġjonali hija indispensabbli: 

il-Kummissjoni u l-Istati Membri għandhom 

jaċċettaw li s-soċjetà ċivili organizzata u 

s-settur privat jaqdu rwol attiv fid-defi-

nizzjoni u t-twettiq tal-proġetti, b’mod 

partikulari l-SMEs u l-organizzazzjonijiet tal-

ekonomija soċjali. 

3.  Il-Kummissjoni għandha tħejji proposti 

konkreti sabiex jissolvew il-problemi mar-

buta mal-prefinanzjament tal-proġetti fil-

politika reġjonali: perijodi twal iżżejjed ta’ 

Il-politika ta’ koeżjoni: 
kontribut għall-ekonomija reali

dewmien għall-pagamenti, is-sostenibbiltà 

tal-proġetti proposti u r-regoli de minimis.

4.  Il-politika ta’ koeżjoni tal-Unjoni Ewropea 

m’għandhiex tkun limitata biss għall-

programmi finanzjarji. Filwaqt li jitwettqu 

l-programmi attwali, il-Kumitat iħeġġeġ bil-

qawwa li jkun hemm politika ta’ koeżjoni 

orjentata lejn il-futur għall-Ewropa, li tagħti 

attenzjoni speċjali lill-bliet, iż-żoni kbar 

urbani u ż-żoni metropolitani.   

Il-kriżi ekonomika ma kellhiex għalfejn issir kriżi 

soċjali. Anke jekk il-mudell soċjali Ewropew 

jista’ jtaffi l-effetti li jinħassu miċ-ċittadini 

Ewropej, is-sitwazzjoni kritika tal-ekonomija 

globali għandha tkun l-okkażjoni fejn l-Unjoni 

Ewropea terga’ tiddikjara l-objettivi u l-ambi-

zzjonijiet tagħha tal-politika soċjali. 

Sabiex iċ-ċittadini jerġgħu jiksbu l-fiduċja 

f’Ewropa magħquda u bbażata fuq is-soli-

darjetà, l-istituzzjonijiet Ewropej iridu jniedu 

programm ġdid ta’ azzjoni soċjali li jirreaġixxi 

għall-bżonnijiet tagħhom fil-konfront tal-

isfidi tal-globalizzazzjoni u li jkun ibbażat fuq 

it-tisħiħ reċiproku tas-solidarjetà, tar-rispett 

għall-ħaddiema, tal-istandards soċjali funda-

mentali u tal-kompetittività ekonomika. L-istru-

menti u l-għodod kollha pprovduti fit-Trattati 

għandhom jingħaqdu b’mod effettiv sabiex 

jinħoloq programm li jmur lil hinn mill-2010 u 

li jinkludi azzjoni leġiżlattiva, metodu miftuħ ta’ 

koordinazzjoni, djalogu soċjali u djalogu ċivili li 

jintegra l-inizjattivi taċ-ċittadini. 

Il-Kumitat jirrakkomanda li dan il-programm 

Ewropew ġdid ta’ azzjoni soċjali jiffoka fuq:

1.  L-objettivi soċjali ġodda tat-Trattat ta’ 

Liżbona, b’mod partikulari fuq “l-impjieg 

sħiħ u l-progress soċjali”.

2.  Il-pjan għat-tieni Kunsill Ewropew iddedi-

kat għall-mudell soċjali Ewropew (Hamp-

ton Court 2) u għas-Summits taċ-ċittadini 

appoġjati mill-Kumitat sabiex jiġu diskussi 

r-realtajiet soċjali. 

3.  Il-garanzija tad-drittijiet soċjali kif imfissra 

fil-Karta dwar id-Drittijiet Fundamentali tal-

Unjoni Ewropea.

4.  Il-kontribut tal-imsieħba soċjali u tas-

soċjetà ċivili għall-iżvilupp tal-programm.

5.  L-adozzjoni ta’ Karta ta’ sostenibbiltà soċjali 

li tiddefinixxi l-għanijiet tal-prestazzjoni tal-

benefiċċji soċjali.

6.  Ir-ratifika u l-implimentazzjoni tal-Konven-

zjonijiet tal-Organizzazzjoni Internazzjonali 

tax-Xogħol (ILO).

7.  Id-definizzjoni u l-implimentazzjoni ta’ 

politiki moderni tas-suq tax-xogħol li jip-

permettu li tiġi antiċipata l-bidla permezz 

tas-sħubija soċjali u t-tisħiħ tal-għarfien.

8.  L-implimentazzjoni ta’ dispożizzjonijiet 

soċjali favur ix-xogħol ta’ kwalità għolja, 

paga ġusta u opportunitajiet għall-

mobbiltà.

9.  L-adozzjoni ta’ qafas leġiżlattiv li jħares ’il 

quddiem u li jippermetti li jitneħħew u/jew 

jitjiebu ċerti direttivi, jitneħħew l-opt-outs 

u jiġu antiċipati forom ġodda tal-impjieg u 

riskji ġodda fuq il-post tax-xogħol.

10.  Il-parteċipazzjoni tal-imsieħba soċjali 

u s-soċjetà ċivili organizzata fit-traspożizzjoni, 

Lejn programm Ewropew ġdid
ta’ azzjoni soċjali

l-implimentazzjoni u l-evalwazzjoni tal-

leġiżlazzjoni soċjali Komunitarja.

11.  Il-kunsiderazzjoni tal-koregolazzjoni, l-awtore -

golazzjoni, il-ftehimiet, il-kodiċi ta’ kondotta 

volontarji u l-istandards li jistgħu jikkom-

plementaw il-leġiżlazzjoni soċjali qafas tal-

Unjoni Ewropea b’konformità mal-prinċipji 

tar-responsabbiltà soċjali korporattiva.

12.  L-adozzjoni ta’ qafas ġuridiku stabbli sabiex jiġu 

promossi l-ftehimiet transnazzjonali kollettivi.

13.  It-tisħiħ tad-demokrazija parteċipattiva 

u tad-djalogu soċjali u ċivili permezz tal-

opportunitajiet ġodda offruti fit-Trattat 

il-ġdid ta’ Liżbona.

14.  Id-dritt tal-inizjattiva taċ-ċittadini bħala 

mezz addizzjonali sabiex tiġi promossa 

Ewropa soċjali eqreb taċ-ċittadini.

15.  L-analiżi ta’ possibbiltajiet offruti mill-koo-

perazzjoni msaħħa fit-Trattat ta’ Liżbona, li 

twassal sabiex l-Istati Membri jagħmlu iktar 

u b’rata iktar mgħaġġla fil-qasam tal-poli-

tika soċjali.

16.  It-titjib tal-metodu miftuħ tal-koordi-

nazzjoni b’miri kwantitattivi u kwalitattivi, 

b’indikaturi soċjali mtejba u bil-

parteċipazzjoni tal-atturi soċjali fil-livell 

lokali.   

L-aġenda soċjali mġedda tal-Kummissjoni tis-

tabbilixxi l-prijoritajiet politiċi u l-miżuri konkreti 

għas-snin li ġejjin. Dawn il-prijoritajiet u l-miżuri 

huma trasversali u multidimensjonali u jko-

pru firxa wiesgħa ta’ oqsma, fosthom il-politiki 

tal-impjiegi, l-edukazzjoni, is-saħħa, l-immi-

grazzjoni u d-djalogu interkulturali.

Din l-aġenda ġiet adottata qabel is-sajf tal-2008 

u fid-dawl tal-kriżi finanzjarja u ekonomika 

internazzjonali, huwa indispensabbli li l-Unjoni 

Ewropea timpenja ruħha favur Ewropa msejsa 

fuq it-tisħiħ reċiproku tas-solidarjetà, ir-rispett 

tal-ħaddiema u l-kompetittività ekonomika. 

Għal din ir-raġuni, il-Kumitat jitlob li jiġi adot-

tat programm ġenwin ta’ azzjoni soċjali u li 

tingħata ħajja mill-ġdid lill-aġenda soċjali per-

mezz tal-miżuri li ġejjin:

1.  Għandhom jittieħdu miżuri attivi għall-

ġlieda kontra l-faqar, id-diskriminazzjoni 

u l-esklużjoni soċjali li jinkludu l-objettivi 

li għandhom jintlaħqu fir-rigward tal-

prestazzjoni fil-qasam tas-sigurtà soċjali, 

jikkunsidraw id-drittijiet transkonfinali tal-

pazjenti u jippromovu s-solidarjetà bejn 

il-ġenerazzjonijiet differenti.

2.  L-objettiv ta’ mobbiltà bħala opportu-

nità għal kulħadd u l-prinċipju prijoritarju 

tad-drittijiet soċjali fundamentali dwar il-

libertajiet ekonomiċi u r-regoli ta’ kompe-

tizzjoni għandhom jiġu affermati mill-ġdid 

b’mod ċar, u jekk hemm bżonn permezz 

ta’ dispożizzjonijiet politiċi u legali, sabiex 

id-drittijiet soċjali inaljenabbli ma jiġux 

affettwati u jitneħħew l-ambigwitajiet li 

setgħu jinħolqu wara s-sentenzi tal-Qorti 

tal-Ġustizzja tal-Unjoni Ewropea relatati 

mal-prestazzjoni ħielsa tas-servizzi u l-movi-

ment ħieles tal-ħaddiema. 

3.  L-ugwaljanza bejn l-irġiel u n-nisa għandha 

titqies bħala prinċipju neċessarju għall-

ksib tal-objettivi tal-Unjoni Ewropea għat-

tkabbir, l-impjiegi u l-koeżjoni soċjali u 

għandhom jiġu adottati dispożizzjonijiet 

speċifiċi biex iġibu fi tmiemhom id-diffe-

renzi persistenti fil-pagi tal-irġiel u tan-nisa.

4.  Il-metodu miftuħ ta’ koordinazzjoni għandu 

jissaħħaħ, b’mod partikulari permezz ta’ 

żieda fl-użu ta’ indikaturi kwantitattivi 

u kwalitattivi.

5.  Is-sistema ta’ relazzjonijiet bejn l-imsieħba 

soċjali għandha tissaħħaħ fil-livell Ewropew 

u dak nazzjonali: għandha tiġi żgurata 

konsultazzjoni xierqa mal-imsieħba soċjali 

Ewropej fil-qafas tal-Artikolu 138 tat-Trattat 

li jistabbilixxi l-Komunità Ewropea bil-għan 

li tiġi garantita l-implimentazzjoni tal-pro-

grammi konġunti tagħhom ta’ ħidma fuq 

il-perijodu fit-tul u jiġu promossi ftehimiet 

transnazzjonali kollettivi b’qafas legali stabbli. 

6.  L-Istati Membri għandhom jiġi appoġġjati 

huma u jadottaw, jarmonizzaw u jsegwu 

Nagħtu ħajja mill-ġdid lill-aġenda 
soċjali Ewropea

l-prinċipji komuni tal-flessigurtà b’koo-

perazzjoni mill-qrib mal-imsieħba soċjali: 

jeħtieġ li jiġi adottat qafas legali stabbli 

għan-negozjati kollettivi sabiex jissaħħaħ 

ir-rwol tad-djalogu soċjali fid-dibattitu dwar 

il-flessigurtà. 

7.  L-edukazzjoni u t-taħriġ għandhom jiġu 

adattati bil-għan li jittejjeb il-potenzjal tal-

individwi li jsibu impjieg, jiġu indirizzati 

n-nuqqasijiet tal-ħiliet fis-suq tax-xogħol, jiġi 

żgurat bilanċ bejn il-provvista u d-domanda 

għat-taħriġ u jiġi żgurat aċċess aħjar għat-

tagħlim tul il-ħajja, għall-etajiet u l-gruppi 

soċjali kollha.

8.  Għandha tingħata aktar importanza lill-

innovazzjoni fil-post tax-xogħol u lil tipi 

ġodda ta’ ħiliet professjonali, u għandhom 

jiġu żgurati aktar ċarezza u sempliċità fir-

rikonoxximent tal-kwalifiki professjonali.   

Għal kull sitt Ewropej hemm wieħed li jgħix 

taħt il-linja tal-faqar. Fi żmien ta’ kriżi ekono-

mika, l-esklużjoni soċjali ssir iktar serja, kemm 

bħala kawża kif ukoll bħala konsegwenza tal-

faqar, u hija sfida ewlenija għal dawk li jieħdu 

d-deċiżjonijiet, fil-livell Ewropew u nazzjonali, 

u l-atturi soċjali u ekonomiċi kollha għandhom 

jaġixxu flimkien sabiex jiffaċċjaw din l-isfida.

Il-Kumitat jemmen li l-miżuri li ġejjin huma 

indispensabbli fil-livell tal-Unjoni Ewropea għal 

ġlieda iktar effettiva kontra l-esklużjoni soċjali:

1.  Is-Sena Ewropea għall-Ġlieda Kontra l-Faqar 

u l-Esklużjoni Soċjali fl-2010 hija inizjattiva 

essenzjali iżda għandha tingħata aktar fondi 

sabiex tindirizza l-konsegwenzi tal-kriżi.

2.  L-imsieħba soċjali u atturi kkonċernati oħra 

għandhom jaqdu rwol aktar attiv fit-tħejjija 

tal-pjanijiet ta’ azzjoni nazzjonali għall-

inklużjoni.

3.  Il-metodu ta’ “sperimentazzjoni soċjali” 

għandu jintuża bħala strument għall-

inklużjoni attiva ta’ dawk il-persuni li ma 

jintlaħqux mill-mekkaniżmi ta’ appoġġ nor-

mali, u l-Kummissjoni Ewropea għandha 

twaqqaf netwerk Ewropew li jsegwi l-impli-

mentazzjoni ta’ dan il-metodu.

4.  Il-Fond Soċjali Ewropew għandu jappoġġja 

aktar lill-atturi soċjali li jorganizzaw 

proġetti għall-impjieg u t-taħriġ ta’ persuni 

żvantaġġati.

5.  Jeħtieġ li jitwaqqfu sistemi ta’ sigurtà tal-

Istat li joffru l-minimu neċessarju lil dawk 

kollha li għandhom bżonn, inkluż dħul 

minimu u pensjoni adegwata, kif ukoll 

aċċess għas-servizzi finanzjarji u servizzi 

tas-saħħa u soċjali ta’ kwalità għolja. 

6.  Il-linji gwida dwar l-impjiegi tal-Unjoni 

Ewropea għandhom jinkludu miżuri stretti 

li jgħinu fil-ġlieda kontra l-ostakli li jżommu 

lura lin-nisa mis-suq tax-xogħol u d-diffe-

renzi li għadhom jeżistu bejn il-pagi tan-

nisa u tal-irġiel u li jnaqqsu l-ħarsien soċjali 

u l-pensjoni tan-nisa.

7.  Id-dispożizzjonijiet kollha favur il-ġlieda 

kontra l-esklużjoni soċjali għandhom jin-

dirizzaw, bħala prijorità, il-faqar fost it-tfal, 

it-tluq mill-iskola qabel iż-żmien u xi drabi 

t-tranżizzjoni diffiċli mill-iskola għax-xogħol.

8.  Għandu jinħoloq fond speċifiku għall-

appoġġ tas-servizzi mmirati lejn l-anz-

jani, sabiex ikollhom għajnuna fl-aċċess 

tagħhom għal attivitajiet li joffrulhom 

sodisfazzjon bħax-xogħol, il-volontarjat, 

it-tagħlim tul il-ħajja u l-attivitajiet soċjali.

9.  Ir-rispett tad-drittijiet fundamentali soċjali 

tal-persuni b’diżabbiltà għandu jiġi eva-

lwat permezz ta’ indikaturi rikonoxxuti tal-

inklużjoni, statistika affidabbli u skont miri 

li jistgħu jitkejlu. Il-klawżola kontra d-diskri-

minazzjoni fuq il-bażi ta’ diżabbiltà stabbilita 

Niġġieldu l-esklużjoni soċjali

mir-Regolament dwar il-Fondi Strutturali 

għandha tintuża iktar. L-assoċjazzjonijiet 

nazzjonali għandhom jiġu involuti aktar fit-

titjib tal-aċċess għall-edukazzjoni u t-taħriġ 

u tal-aċċessibbiltà fuq il-post tax-xogħol 

għal persuni b’diżabbiltà.

10.  L-istituzzjonijiet tal-Unjoni Ewropea 

għandhom jadottaw bażi legali effikaċi 

u strateġija globali koerenti għar-Roma, 

li tinkludi pjattaforma istituzjonalizzata li 

tista’ tgħin sabiex jitfasslu l-politiki Ewropej 

għall-inklużjoni tar-Roma.

11.  Jeħtieġ li tiġi adottata mingħajr dewmien 

Direttiva dwar il-ġlieda kontra kull tip ta’ dis-

kriminazzjoni u d-diskriminazzjoni multipla, 

sabiex jiddaħħal fis-seħħ kompletament 

l-Artikolu 13 tat-Trattat li jistabbilixxi l-Komu-

nità Ewropea.   

L-integrazzjoni hija proċess maqsum fi tnejn, 

imsejjes fuq id-drittijiet u d-dmirijiet ta’ ċittadini 

ta’ pajjiżi terzi u s-soċjetà li tospitahom. Il-poli-

tiki ta’ integrazzjoni jridu jindirizzaw l-immi-

granti u s-soċjetà li tospitahom, biex tinbena 

soċjetà li fiha ċ-ċittadini kollha jkollhom l-istess 

drittijiet u dmirijiet, u jaqsmu l-istess valuri ta’ 

soċjetà demokratika, miftuħa u pluralista.

Il-Kumitat jenfasizza l-kontribut pożittiv tal-

immigrazzjoni għall-iżvilupp ekonomiku u kul-

turali tal-Ewropa. 

Ix-xogħol huwa aspett fundamentali fil-

proċess ta’ integrazzjoni. Il-Kumitat jappoġġja 

l-idea li jinfetħu kanali ta’ immigrazzjoni legali 

għal raġunijiet ta’ xogħol u l-politika li jiġi 

miġġieled l-impjieg ta’ immigranti illegali, li 

spiss jiġu sfruttati, iżda jidhirlu li ma jistgħax 

jiġi miġġieled l-impjieg illegali billi jiġi kkasti-

gat biss min iħaddem.

Biex tittejjeb l-integrazzjoni kulturali, soċjali u 

ekonomika ta’ ċittadini ta’ pajjiżi terzi, il-Kumi-

tat jirrakkomanda li l-istituzzjonijiet Ewropej 

jadottaw il-miżuri li ġejjin:

1.  Il-promozzjoni tal-integrazzjoni ċivika, 

ibbażata fuq il-prinċipju li d-drittijiet u 

d-dmirijiet tal-immigranti jinġiebu fuq 

l-istess livell tal-bqija tal-popolazzjoni u fuq 

il-kunċett fundamentali taċ-ċittadinanza.

2.  Għandu jiġi żgurat li l-forum dwar l-inte-

grazzjoni Ewropea jaqdi rwol attiv u jkun 

tassew involut fit-tiswir u l-evalwazzjoni 

tal-politiki ta’ integrazzjoni.

3.  Il-konsultazzjoni tal-assoċjazzjonijiet 

rappreżentattivi tal-immigranti meta jkunu 

qed jitħejjew il-politiki ta’ integrazzjoni u 

l-involviment ta’ dawn l-assoċjazzjonijiet fil-

programmi implimentati f ’dan il-qasam.

4.  It-twarrib ta’ biżżejjed fondi għall-

integrazzjoni u l-appoġġ lill-awtoritajiet 

lokali u reġjonali biex ikun żgurat li jieħdu 

azzjoni f ’dan il-qasam.

5.  Appoġġ għall-impenni l-ġodda tal-

imsieħba soċjali u l-NGOs li jistgħu jħeġġu 

prattiki li jippromovu l-integrazzjoni soċjali 

u l-ġlieda kontra r-razziżmu, il-ksenofobija, 

u kull forma oħra ta’ diskriminazzjoni.

6.  Għandu jiġi żgurat li l-metodu miftuħ ta’ 

koordinazzjoni jiġi applikat bis-sħiħ fil-poli-

tiki ta’ integrazzjoni.

7.  Appoġġ għall-atturi soċjali fl-implimen-

tazzjoni ta’ proġetti għax-xogħol u t-taħriġ 

professjonali bbażat fuq l-integrazzjoni 

parteċipattiva tal-immigranti, biex b’hekk 

il-benefiċjarji tal-proġetti jkunu jistgħu jiġu 

involuti b’kundizzjonijiet indaqs.

8.  L-involviment ukoll tat-trejdunjins u 

l-għaqdiet tal-ħaddiema fil-ħidma tal-

awtoritajiet pubbliċi biex jiġi miġġieled 

l-impjieg illegali.

Il-promozzjoni tal-integrazzjoni 
ta’ ċittadini ta’ pajjiżi terzi

9.  Għandu jinfetaħ dibattitu Ewropew dwar 

kemm huwa xieraq li jitfasslu miżuri ta’ 

regolarizzazzjoni, filwaqt li jiġi evitat ir-

riskju li l-immigrazzjoni irregolari titqies 

bħala mod ieħor kif wieħed jasal għall-

migrazzjoni legali.

10.  Il-ħolqien ta’ opportunitajiet għall-

immigrazzjoni legali fis-setturi li jintlaqtu 

l-aktar minn xogħol irregolari, ibbażati fuq 

kampanja ta’ tagħrif u edukazzjoni li tenfa-

sizza l-konsegwenzi tax-xogħol mhux 

iddikjarat.   

Il-ħolqien ta’ żona Ewropea ġenwina ta’ libertà, 

sigurtà u ġustizzja trid issib kompromess bejn 

it-tliet aspetti, biex b’hekk jiġu protetti l-valuri 

demokratiċi, iżda l-leġiżlazzjoni adottata s’issa 

għadha m’għamlitx dan b’mod adegwat. Il-Karta 

tad-Drittijiet Fundamentali tal-Unjoni Ewropea 

mehmuża mat-Trattat ta’ Liżbona tirrappreżenta 

l-bażi tal-mudell Ewropew, u l-politiki u 

d-deċiżjonijiet kollha meħuda fil-livell Ewropew 

għandhom jikkonformaw magħha.

B’mod partikulari, il-politiki u l-leġiżlazzjoni 

dwar l-immigrazzjoni għandhom jirrispettaw 

bis-sħiħ id-drittijiet fundamentali ta’ kull wieħed 

u waħda minnha, u l-prinċipji tat-trattament 

ugwali u tan-nuqqas ta’ diskriminazzjoni. 

Barra minn hekk, il-Kumitat jixtieq jenfasizza 

l-importanza tas-servizzi ta’ interess ġenerali, 

stipulati fil-Karta tad-Drittijiet Fundamentali tal-

Unjoni Ewropa u kif inhuma definiti fil-Protokoll 

mehmuż mat-Trattat ta’ Liżbona.

Għalhekk, bil-għan li jissaħħaħ ir-rispett tad-

drittijiet fundamentali f ’dawn iż-żewġ oqsma li 

jolqtu b’mod partikulari l-attivitajiet ekonomiċi 

u soċjali, il-Kumitat jirrakkomanda li l-istituzzjo-

nijiet Ewropej jadottaw dawn il-miżuri:

1.  Jiżguraw rappreżentazzjoni aktar wiesgħa 

tas-soċjetà ċivili organizzata fil-bord ta’ 

tmexxija u l-forum ta’ aġenzija ġdida 

– l-Aġenzija tal-Unjoni Ewropea għad-

Drittijiet Fundamentali.

2.  Jitwessa’ l-ambitu taċ-ċittadinanza tal-UE 

biex jinkludi ċ-ċittadini ta’ pajjiżi terzi li 

huma residenti stabbiliti jew li ilhom resi-

denti għal żmien twil f ’wieħed mill-Istati 

Membri tal-Unjoni Ewropea.

3.  Iżidu żewġ prinċipji ġodda mal-lista li tiġbor 

l-għaxar prinċipji komuni li fuqhom hija 

msejsa l-politika komuni tal-immigrazzjoni: 

ir-rispett tad-drittijiet u l-libertajiet funda-

mentali u r-rispett tal-istat tad-dritt.

4.  Jadottaw mill-aktar fis id-direttiva orizzon-

tali li tistabbilixxi ġabra komuni ta’ drittijiet 

għall-ħaddiema minn pajjiżi terzi li jkunu 

qed jgħixu legalment fi Stat Membru.

5.  Jirratifikaw il-Konvenzjoni tan-NU dwar il-

protezzjoni tal-ħaddiema migranti ladarba 

t-Trattat ta’ Liżbona jidħol fis-seħħ.

6.  Jadottaw approċċ proattiv biex jiġu antiċipati 

l-inizjattivi fil-qasam tal-immigrazzjoni li 

huma fl-ambitu tal-proċedura leġiżlattiva 

ordinarja, u jiżguraw li jirrispettaw bis-sħiħ 

id-drittijiet tal-bniedem u l-libertajiet funda-

metali, b’konformità mal-Karta tad-Drittijiet 

Fundamentali tal-Unjoni Ewropea.

7.  Jfasslu inizjattiva Komunitarja bil-għan li 

jitqajjem dibattitu ġenwin dwar id-defini-

zzjoni tal-linji gwida fil-qasam tas-servizzi ta’ 

interess ġenerali, fid-dawl tal-importanza 

tagħhom għall-koeżjoni soċjali u territorjali 

tal-Unjoni Ewropea fil-kuntest tal-globaliz-

zazzjoni, u fid-dawl tal-għan stipulat fit-Trat-

tat ta’ Liżbona li jiġu promossi l-aċċess 

globali u d-drittijiet tal-utenti.   

Ir-rispett tad-drittijiet 
fundamentali



13

L-iżvilupp sostenibbli, bit-tliet pilastri tiegħu 

– il-kunsiderazzjonijiet ambjentali, soċjali u 

ekonomiċi – għandu jkun fil-qalba tal-irkupru 

u t-tiġdid Ewropew u jiggwida tassew il-politiki 

tal-ġejjieni. Il-pjan ta’ rkupru Ewropew għandu 

jieħu l-forma ta’ approċċ ġdid – New Deal sos-

tenibbli – u għandu jkun strument pożittiv 

għall-promozzjoni tal-iżvilupp sostenibbli. 

L-Unjoni Ewropea għandha tuża l-mezzi dis-

ponibbli kollha sabiex tagħti prijorità lit-tkabbir 

miksub permezz tat-teknoloġiji b’livell baxx ta’ 

karbonju, l-effiċjenza fl-użu tal-enerġija u l-użu 

razzjonali tal-materja prima, kif ukoll sabiex tip-

promovi konsum u produzzjoni sostenibbli. 

Jekk it-tkabbir tal-PGD isir l-għan politiku 

ewlieni, dan ser jikkawża distorsjonijiet serji. 

It-tkabbir ma jistax jitkejjel biss f ’termini kwan-

titattivi, u bosta fatturi soċjali u ambjentali li 

huma ferm importanti għall-benesseri tal-

bniedem ma jinsabux fil-PGD għax l-oġġetti 

u s-servizzi kkonċernati ma jiġux innegozjati 

fis-suq. Jeħtieġ li niżviluppaw indikaturi oħra 

sabiex inkunu nistgħu nevalwaw aħjar il-pro-

gress miksub fit-triq lejn l-iżvilupp sostenibbli.

Sabiex nerġgħu nikkunsidraw ir-rikkezza f’ter-

mini ta’ tkabbir sostenibbli, il-Kumitat jirrakko-

manda li jiġu adottati d-dispożizzjonijiet li ġejjin:

1.  L-iżvilupp sostenibbli għandu jsir l-għan 

uniku u globali tal-politiki ekonomiċi, soċjali 

u ambjentali Ewropej kollha. Fl-2010 l-Unjoni 

Ewropea għandha tadotta strateġija unika u 

globali għall-promozzjoni tal-iżvilupp sos-

tenibbli, li għandha tiġbor fiha l-elementi 

ċentrali tat-tliet strateġiji eżistenti: l-Istrateġija 

ta’ Liżbona, l-istrateġija tal-iżvilupp sostenib-

bli u l-istrateġija tal-klima u l-enerġija.

2.  Il-baġit tal-Unjoni Ewropea għandu jerġa’ 

jitfassal skont il-perspettiva tal-iżvilupp sos-

tenibbli. L-infiq pubbliku għandu jsir b’kun-

siderazzjoni tal-aspetti ekonomiċi, soċjali u 

ambjentali, u d-drittijiet tal-ġenerazzjonijiet 

futuri għandhom jitqiesu bħalma jitqiesu 

d-drittijiet tal-ġenerazzjonijiet attwali.

3.  Għandhom jiġu żviluppati indikaturi ġodda 

li jippermettu li jitkejjel il-progress mik-

sub fl-oqsma tal-benesseri tal-bniedem u 

l-iżvilupp sostenibbli u dawn l-indikaturi 

għandhom jiġu kkunsidrati iktar mill-PGD 

huma u jitfasslu l-għanijiet politiċi.

4.  Fil-qafas tar-relazzjonijiet esterni tal-

Unjoni Ewropea, il-partijiet l-oħra tad-dinja 

għandhom jiġu mħeġġa jadottaw approċċ 

simili fir-rigward tal-iżvilupp sostenibbli, 

sabiex il-kundizzjonijiet ikunu ugwali għal 

kulħadd u sabiex il-kompetittività industri-

jali ma tkunx mhedda.

5.  Is-Seba’ Programm Qafas għar-Riċerka 

għandu jiffoka fuq l-oqsma prinċipali tal-

iżvilupp sostenibbli, bħat-teknoloġiji 

ekoloġiċi u l-enerġija nadifa.   

Tiġdid permezz tal-iżvilupp 
sostenibbli

Ir-riżorsi naturali huma l-kapital naturali tagħna 

u għalhekk huma s-sinsla tal-ekonomija. Il-ġid 

u l-ġejjieni tagħna, bħall-prosperità ekonomika 

tagħna, jiddependu mill-użu prudenti u res-

ponsabbli tar-riżorsi li tagħtina n-natura. 

F’dawn l-aħħar ħamsa u għoxrin sena, it-tkabbir 

ekonomiku dinji rdoppja, iżda 60 % tal-ekosis-

tema li jipprovdi l-ikel, l-ilma, l-enerġija u l-arja 

pura qed issirlu l-ħsara jew qed jintuża b’mod li 

mhuwiex sostenibbli.

Il-preservazzjoni tal-bijodiversità hija essenz-

jali, mhux biss mil-lat etiku iżda wkoll minn dak 

ekonomiku. It-telf ekonomiku li ġabet magħha 

d-deterjorazzjoni fis-servizzi tal-ekosistema 

diġà huwa stmat li jammonta għal bosta mijiet 

ta’ biljuni ta’ euro. 

Il-fondi u s-sussidji tal-Unjoni Ewropea 

għandhom iħeġġu l-ġestjoni sostenibbli 

tar-riżorsi naturali. Fejn jidħlu l-aħjar prattiki, 

l-effetti tal-biedja fuq il-bijodiversità jafu jkunu 

kemm ta’ ġid kif ukoll ta’ ħsara. 

Bl-istess mod, il-Politika Komuni tas-Sajd ukoll 

għandha tkun għodda biex tiġi mħarsa l-bijodi-

versità. Għandha tersaq lejn ġestjoni orjentata 

lejn l-ekosistemi u mhux fuq l-ispeċijiet biss. 

Sabiex il-politiki tal-Unjoni Ewropea jgħinu 

biex issir ġestjoni sostenibbli tal-kapital natu-

rali tagħna, il-Kumitat jirrakkomanda li jittieħdu 

l-miżuri li ġejjin:

1.  Jittieħdu azzjonijiet aktar b’saħħithom 

b’rabta mal-effiċjenza tar-riżorsi, mhux biss 

f ’dak li għandu x’jaqsam mal-enerġija, billi 

qabel xejn tinforza l-implimentazzjoni sħiħa 

tal-leġiżlazzjoni eżistenti, fl-oqsma tal-bijo-

diversità, il-ġestjoni tal-ilma u tal-iskart.

2.  Tiġi żgurata l-implimentazzjoni effettiva tal-

leġiżlazzjoni eżistenti fil-qasam tal-ħarsien 

tal-bijodiversità.

3.  Il-Politika Agrikola Komuni u l-Politika 

Komuni tas-Sajd tal-futur jitfasslu u jiġu 

implimentati b’mod li jħarsu ir-riżorsi natu-

rali.

4.  Tiġi żblukkata l-adozzjoni tad-Direttiva 

Qafas dwar il-ħarsien tal-ħamrija fl-Ewropa;

5.  Fl-okkażjoni tar-reviżjoni tad-Direttiva Qafas 

dwar l-Ilma titqies il-kwistjoni tal-iskarsezza 

tal-ilma u jittieħdu miżuri biex jiġi evitat 

il-ħela tal-ilma.

6.  Jitqies aktar ir-rwol tal-foresti fl-Ewropa 

u fid-dinja, bħala benniena ta’ bijodiversità, 

maħżen tal-karbonju, sors ta’ enerġija 

ekoloġika, mezz ta’ prevenzjoni tad-

deżertifikazzjoni u sors ta’ materjal għall-

bini.   

Nużaw il-kapital naturali tagħna 
b’mod sostenibbli 

Il-bidla fil-klima hija waħda mill-ikbar sfidi li qed 

tiffaċċja d-dinja llum. Sabiex inkunu nistgħu 

nindirizzawha jeħtieġ li jkollna rieda politika 

qawwija fil-livelli kollha u impenn determinat 

min-naħa tas-soċjetà. 

Biex it-temperatura tal-pjaneta tagħna ma 

tiżdiedx b’aktar minn 2° C meta mqabbla 

mal-livell preindustrijali, hemm bżonn ta’ 

tnaqqis sostanzjali fl-emissjonijiet globali 

tal-gassijiet b’effett ta’ serra. Meta mqabbla 

mal-livelli tal-1990, l-emissjonijiet tal-pajjiżi 

żviluppati għandhom jonqsu bejn 25 sa 40 % 

minn issa sal-2020, u bejn 60 sa 80 % sa nofs 

is-seklu. Dan ifisser li jeħtieġ inbiddlu l-mod 

kif ngħixu, nipproduċu u nikkunsmaw. Sabiex 

dan iseħħ, il-partijiet kollha responsabbli għall-

emissjonijiet, li ser jiltaqgħu fil-qafas tan-nego-

zjati tan-Nazzjonijiet Uniti f ’Diċembru 2009 

f’Kopenħagen, iridu jagħmlu sforz konġunt. 

L-Ewropa għandha tieħu miżuri kredibbli u 

tħejji ruħha għal tnaqqis ta’ 30 % mil-lum sal-

2020, kif ipproponiet hi stess b’ċerti kondizzjo-

nijiet.

It-tranżizzjoni ekonomika neċessarja tof-

fri opportunitajiet iżda tinvolvi wkoll sfidi 

importanti: minn naħa t-teknoloġiji ekoloġiċi 

għandhom il-potenzjal li joħolqu impjiegi 

ġodda fl-Ewropa, u min-naħa l-oħra, jeħtieġ 

li l-industriji li jagħmlu użu intensiv mill-kar-

bonju jnaqqsu l-emissjonijiet tagħhom b’mod 

drastiku. Sabiex issir din it-tranżizzjoni, l-atturi 

kollha jridu jikkontribwixxu għal gvernanza 

ekonomika trasparenti u juru biċ-ċar l-ispejjeż 

kollha u l-benefiċċji tal-miżuri ta’ politika u 

t-teknoloġiji differenti. 

Il-KESE jitlob lill-istituzzjonijiet Ewropej jinvolvu 

ruħhom b’determinazzjoni fl-azzjoni kontra 

l-bidla fil-klima, l-iktar permezz tal-implimen-

tazzjoni tar-rakkomandazzjonijiet li ġejjin:

1.  Li jikkonkludu, f ’Kopenħagen f’Diċembru 

2009, ftehim ambizzjuż għal wara Kyoto 

li jinkludi impenn qawwi minn naħa 

tal-emittenti prinċipali tal-karbonju fuq 

il-bażi tal-prinċipju tar-responsabbiltajiet 

komuni u divrenzjati sabiex jintlaħaq it-

tnaqqis ġenerali neċessarju fl-emissjoni-

jiet u titħares il-kompetittività tal-industriji 

Ewropej.

2.  Li jadottaw mill-iktar fis possibbli testi 

leġiżlattivi ġodda bil-għan li jintlaħqu 

l-objettivi tal-Unjoni Ewropea fir-rigward 

tat-tnaqqis tal-emissjonijiet, flimkien mal-

proġett għal tnaqqis ta’ 30 % sal-2020 

jekk jintlaħaq ftehim f’Kopenħagen, fejn 

jiġu integrati s-setturi industrijali kollha 

kkonċernati fis-sistema tal-iskambju tal-

kwoti tal-emissjonijiet.

Il-bżonn ta’ azzjoni b’saħħitha 
fir-rigward tal-bidla fil-klima

3.  Li jiżguraw li l-użu tar-riżorsi finanzjarji tal-

Unjoni Ewropea jirrispetta l-objettivi tal-

iżvilupp tal-użu baxx tal-karbonju, inkluż 

it-taħriġ tal-ħaddiema għal impjiegi li 

jeħtieġu ħiliet speċifiċi f ’dan il-qasam. 

4.  Li jiżguraw ir-rispett tat-tħassib ambjen-

tali b’mod kosteffettiv, billi jiġu interna-

lizzati l-ispejjeż esterni, inklużi l-ispejjeż 

soċjali, fil-prezzijiet ta’ kull tip ta’ enerġija, 

waqt li titqies il-kompetittività globali. 

It-teknoloġiji tal-enerġija li jikkompetu ma’ 

xulxin għandhom jiġu evalwati fid-dawl tal-

ispejjeż tul iċ-ċiklu kollu tal-ħajja tagħhom 

u l-benefiċċji li jġibu magħhom. 

5.  Flimkien mal-isforzi favur it-tnaqqis tal-bidla 

fil-klima jeħtieġ li jsiru sforzi sabiex nadat-

taw għall-konsegwenzi tal-bidla fil-klima li 

diġà huma magħrufa: it-tbassir u l-ġestjoni 

tal-maltemp, in-nixfiet u l-għargħar, l-adat-

tament għall-produzzjoni agrikola skont il-

bidla fil-klima, it-tbassir tal-migrazzjonijiet u 

tal-mard ġdid.   

50 % tal-ħtiġijiet tal-Unjoni Ewropea jintlaħqu 

permezz tal-importazzjonijiet u jekk ma 

tittieħed l-ebda azzjoni, din ser tiżdied għal 

70 % bejn l-2020 u l-2030. It-tieni kriżi tal-gass 

bejn l-Ukraina u r-Russja wriet b’mod ċar li 

wasal il-waqt li nersqu lejn politika tas-sigurtà 

tal-enerġija tassew Ewropea. 

Is-sigurtà tal-provvista ma tfissirx biss id-dis-

ponibbiltà fiżika tal-provvisti, iżda wkoll id-

disponibbiltà bi prezzijiet li huma soċjalment 

aċċettabbli. L-uniku mezz biex jirnexxielna 

noħorġu mill-kriżi attwali tal-enerġija u tal-

bidla fil-klima huwa billi l-ekonomija dinjija 

tbiddel malajr il-bażi tal-enerġija tagħha 

biex ma tibqax eċċessivament dipendenti 

fuq il-ħruq tal-karburanti fossili, kif inhu l-każ 

bħalissa. Għal din ir-raġuni huwa fundamen-

tali li fil-fażi ta’ tranżizzjoni lejn ekonomija 

b’emissjonijiet baxxi tal-karbonju, politika 

attiva u responsabbli fil-qasam tal-enerġija u 

l-klima tkun integrata mal-politika barranija 

tal-Unjoni Ewropea. 

B’kunsiderazzjoni għal dawn l-isfidi dinjija u 

għall-interdipendenza ta’ dawk li jipprovdu u 

dawk li jużaw l-enerġija, il-Kumitat jemmen li 

l-Istati Membri u l-partijiet interessati l-oħra 

kollha jridu jaħdmu flimkien biex jiżguraw 

is-sigurtà tal-enerġija tal-Unjoni Ewropea, fuq 

il-bażi tar-rakkomandazzjonijiet li ġejjin. 

1.  L-ippjanar, skont kalendarju preċiż, ta’ 

investiment enormi fl-infrastruttura 

tal-enerġija biex in-netwerk Ewropew 

tal-provvista enerġetika jsir kapaċi li 

jirċievi l-enerġija minn sorsi tal-enerġija 

li jiġġeddu, li jkunu iżgħar u li huma 

deċentralizzati u biex ikun hemm solidar-

jetà fl-enerġija li tgħaqqad l-Ewropa kollha 

ħalli t-talba tal-UE għaż-żejt tkun tista’ tie-

qaf tikber fi ftit snin oħra. 

2.  L-eżami bir-reqqa tal-opportunitajiet u 

r-riskji marbuta mal-enerġija nukleari. 

3.   Tkomplija tal-iżvilupp fuq l-istimi tal-

impatt u l-applikazzjoni konsistenti 

tagħhom għall-għażliet fit-teknoloġija 

dwar l-iżvilupp sostenibbli, b’mod par-

tikulari dwar l-impatt tal-bijokarburanti 

fuq iċ-ċiklu tal-ħajja ekololġiku: il-Kumitat 

iħoss li s-sostituzzjoni parzjali tad-diżil jew 

tal-petrol bl-agrokarburanti hija waħda 

mill-inqas miżuri effettivi filwaqt li hija 

waħda mill-ogħla fil-ġlieda kontra l-bidla 

fil-klima u għalhekk bħalissa hija każ ta’ 

nfiq ħażin tal-flus. 

4.   Kooperazzjoni attiva fil-livell Ewropew 

fuq il-politika esterna tal-enerġija, b’turija 

ta’ solidarjetà u b’ħidma kontra l-użu tal-

enerġija bħala arma fit-tilwim internazzjo-

nali. 

Is-sigurtà tal-enerġija bħala 
għan tassew komuni

5.  L-insistenza, fil-kuntest tan-negozjati 

għall-kuntratti esterni, li l-pajjiżi terzi jap-

plikaw ir-regoli tar-reċiproċità, it-tratta-

ment indaqs, it-trasparenza u l-ħarsien 

tal-investimenti. 

6.  Il-konsultazzjoni u l-parteċipazzjoni attiva 

tar-rappreżentanti tas-soċjetà ċivili fl-iżvilupp 

ta’ politika esterna tal-enerġija.

7.  L-ippjanar tal-interkonnessjonijiet għall-

gass u l-elettriku mit-Tramuntana għan-

Nofsinhar u mil-Lvant għall-Punent 

u l-appoġġ għal proġetti ta’ diversifi-

kazzjoni tas-sorsi tal-provvista minn barra 

l-Unjoni Ewropea.

8.  L-appoġġ għat-tranżizzjoni tan-netwerk 

Ewropew b’miżuri li jevitaw il-kriżijiet, 

bħat-twissija bikrija, l-iskambju tal-infor-

mazzjoni, u l-ħżin/sostituzzjoni.   



17
6L-effiċjenza fl-użu tal-enerġija u l-iffrankar 

tal-enerġija huma l-iktar mezzi kosteffettivi 

sabiex jintlaħqu l-objettivi adottati bħala parti 

mill-miżuri Komunitarji għall-bidla fil-klima u 

l-enerġija, jiġifieri: tnaqqis ta’ 20 % fl-emissjoni-

jiet tal-gassijiet b’effett ta’ serra (livelli tal-1990) 

sal-2020 u l-objettiv mhux legalment vinko-

lanti li jitnaqqas il-konsum tal-enerġija fl-Unjoni 

Ewropea b’20 % sal-2020 (skont il-livelli li qed 

jitbassru għall-2020).

Filwaqt li jappoġġja dan l-objettiv, il-Kumitat 

jirrakkomanda wkoll li jiġu stabbiliti objettivi 

speċifiċi ġodda għal tipi differenti ta’ prodotti 

u servizzi, b’mod partikulari dawk li għandhom 

importanza sinifikanti fis-suq intern. Ħlief 

għal xi eċċezzjonijiet żgħar, l-impenn tal-

Istati Membri biex jiksbu dawn l-objettivi 

mhuwiex qawwi, b’mod partikulari fl-oqsma 

fejn il-konsum tal-enerġija hu l-aktar sinifikanti, 

jiġifieri s-settur domestiku u dak tat-trasport 

privat. Dan ifisser li l-impenn taċ-ċittadini huwa 

dejjem iktar indispensabbli, u fid-dawl tal-fatt li 

d-deċiżjonijiet tagħhom f’dawn l-oqsma huma 

sikwit influwenzati mill-ispejjeż, huwa impor-

tanti li l-għażliet tagħhom ikunu appoġġjati 

minn inċentivi ekonomiċi u informazzjoni 

xierqa.

Sabiex jintlaħaq bis-sħiħ il-potenzjal tal-

effiċjenza fl-użu tal-enerġija, il-KESE jirrakko-

manda li:

1.  Għandu jiġi analizzat jekk l-objettivi speċifiċi 

dwar l-użu effiċjenti tal-enerġija għat-tipi 

differenti ta’ prodotti u servizzi humiex fat-

tibbli.

2.  Għandu jiġi żgurat li l-inizjattivi fil-qasam 

tal-effiċjenza fl-użu tal-enerġija jkunu 

speċifiċi u vijabbli, u għandu jiġi determinat 

safejn ir-riżultati prattiċi ma jaqblux mal-

objettivi, kif kien il-każ tal-emissjonijiet tal-

vetturi, it-tnaqqis ġenerali tal-emissjonijiet 

ta’ CO
2
, l-emissjonijiet tal-gassijiet b’effett ta’ 

serra u l-enerġiji rinnovabbli.

3.  Għandha tiġi appoġġjata l-effiċjenza fl-użu 

tal-enerġija permezz ta’ inċentivi u sussidji 

li mhumiex diskriminatorji – VAT imnaqqas 

jew tnaqqis fit-taxxa għax-xiri ta’ teknoloġiji 

li jagħmlu użu effiċjenti tal-enerġija u li 

ma jagħmlux ħsara lill-ambjent jew għall-

installazzjoni ta’ sistemi ta’ insulazzjoni aħjar 

għas-sħana f’bini eżistenti.

4.  Għandha titnieda skema tal-ittikkettar tal-

enerġija għall-ikel sabiex il-konsumatur 

Ewropew ikollu l-possibbiltà li jagħmel 

għażliet infurmati f ’dan il-qasam. 

5.  Għandhom isiru disponibbli programmi 

għall-iffrankar tal-enerġija u appoġġ adat-

tat għal dawk b’mezzi finanzjarji iktar baxxi, 

li jiffaċċjaw spejjeż kbar minħabba ż-żieda 

fil-prezzijiet tal-enerġija mingħajr ma jkoll-

hom il-mezzi biex jinvestu f’tagħmir domes-

tiku ġdid biex inaqqsu dawn l-ispejjeż. 

Nisfruttaw il-potenzjal 
tal-effiċjenza fl-użu tal-enerġija

6 6.  Għandu jiġi promoss it-tixrid ta’ teknoloġiji 

ġodda, sabiex jiġu sfruttati bis-sħiħ l-oppor-

tunitajiet ipprovduti mis-Seba’ Programm 

Qafas għar-Riċerka u l-Iżvilupp Teknoloġiku 

tal-Unjoni Ewropea, il-Programm Qafas 

għall-Kompetittività u l-Innovazzjoni (CIP), 

il-programm LIFE+ u l-Fondi Strutturali u ta’ 

Koeżjoni.

7.  Għandu jiġi kkomunikat, b’mod ċar, effettiv u 

kontinwu, fil-livell Ewropew, nazzjonali, 

reġjonali u lokali, it-tagħrif dwar it-tekonoloġiji 

differenti li jiffrankaw l-enerġija, dwar l-eva-

lwazzjoni tal-impatt tal-enerġija fuq il-modi 

differenti ta’ konsum u dwar inċentivi mwa-

qqfa mill-awtoritajiet.   

Dawn l-aħħar snin, qamu għadd ta’ misto-

qsijiet minn naħa tas-soċjetà ċivili organiz-

zata, l-NGOs u l-pajjiżi li qed jiżviluppaw dwar 

id-defiċit demokratiku fil-proċessi tat-teħid ta’ 

deċiżjonijiet ta’ bosta organizzazzjonijiet inter-

nazzjonali. Fil-kuntest tal-globalizzazzjoni, dawn 

l-organizzazzjonijiet jaqdu rwol fundamentali 

għall-arbitraġġ tar-relazzjonijiet internazzjo-

nali, u l-inugwaljanzi fit-trattament tal-pajjiżi 

żviluppati u dawk li qed jiżviluppaw fir-rigward 

tal-modi ta’ gvernanza tagħhom idgħajfu l-kre-

dibbiltà ta’ dawn l-organizzazzjonijiet. Sabiex 

itejbu l-leġittimità u r-responsabbiltà tagħhom, 

dawn l-organizzazzjonijiet għandhom jinvolvu 

aktar lill-pajjiżi li qed jiżviluppaw fil-proċessi tat-

teħid ta’ deċiżjonijiet u jniedu djalogu strutturat 

mas-soċjetà ċivili. 

Bil-għan li tikkontribwixxi għat-titjib tal-gver-

nanza tal-organizzazzjonijiet internazzjonali, 

il-Kumitat jikkunsidra li l-Unjoni Ewropea 

għandha tqis il-proposti li ġejjin:

1.  Għandu jiġi appoġġjat it-twaqqif ta’ dja-

logu istituzzjonalizzat bejn l-organizzazzjo-

nijiet internazzjonali (in-NU, il-Bank Dinji, 

l-FMI, l-OECD, id-WTO, l-ILO, eċċ.) sabiex 

ikun hemm koordinazzjoni tal-azzjonijiet li 

ttejjeb ir-riżultati u jiġu evitati l-programmi 

kontradittorji u l-ħela tar-riżorsi. 

2.  Din il-koordinazzjoni istituzzjonalizzata 

għandha tinkludi l-organizzazzjonijiet inter-

governattivi reġjonali bil-għan li jiġu invo-

luti fil-ksib tal-Miri tal-Iżvilupp tal-Millennju.

3.  Għandu jiġi promoss it-tkabbir tas-setgħat 

tal-pajjiżi li qed jiżviluppaw fl-istituzzjonijiet 

internazzjonali, b’mod partikulari fi ħdan il-

FMI u l-Bank Dinji.

4.  L-organizzazzjonijiet internazzjonali 

għandhom jagħtu attenzjoni partikulari 

lill-kwistjonijiet kruċjali li jolqtu l-pajjiżi li 

qed jiżviluppaw u li huma marbuta mal-

faqar, l-epidemiji, l-ambjent u l-produzzjoni 

agrikola. 

5.  Il-pajjiżi li qed jiżviluppaw għandhom 

jingħataw għajnuna kontinwa u mingħajr 

waqfien permezz tat-trasferiment ta’ riżorsi 

u għarfien sabiex jipparteċipaw b’mod 

effettiv u effikaċi fil-ħidma tal-organiz-

zazzjonijiet internazzjonali. 

6.  Għandu jkun hemm intervent biex l-orga-

nizzazzjonijiet internazzjonali jiġu mħeġġa 

jżidu t-trasparenza tagħhom u jimpenjaw 

ruħhom b’mod formali sabiex jipprovdu 

aċċess għad-dokumenti tagħhom u jagħtu 

żmien biżżejjed biex il-partijiet interessati 

jkunu jistgħu jirreaġixxu. 

7.  Is-soċjetà ċivili għandha tiġi involuta fil-

funzjonament tal-organizzazzjonijiet inter-

nazzjonali permezz ta’ mekkaniżmi stabbiliti 

u strutturati.

8.  Ir-rappreżentanti tas-soċjetà ċivili involuti fil-

funzjonament tal-organizzazzjonijiet inter-

nazzjonali għandhom jintgħażlu b’mod 

demokratiku, skont ir-rappreżentattività, 

l-indipendenza u l-għarfien tagħhom u 

Għal gvernanza mġedda 
tal-organizzazzjonijiet 
internazzjonali 

għandu jiġi żgurat li r-riżorsi tal-organiz-

zazzjonijiet tagħhom huma ġestiti b’mod 

trasparenti. 

9.  Il-prinċipji fundamentali li għandhom 

ikunu l-bażi tar-relazzjonijiet bejn is-soċjetà 

ċivili u l-organizzazzjonijiet internazzjonali 

għandhom jiġu affermati mill-ġdid: dikja-

razzjoni ċara li tippromovi djalogu reċiproku 

u t-tiċħid ta’ kull forma ta’ vjolenza; impenn 

favur it-trasparenza; impenn fir-rigward tal-

informazzjoni, l-aċċess għad-dokumenti, il-

konsultazzjoni, l-evalwazzjonijiet u l-fora 

fuq l-internet.    

F’dawn iż-żminijiet hemm ħtieġa urġenti 

fid-dinja biex jiġu promossi d-drittijiet 

ekonomiċi u kulturali, għal raġunijiet politiċi, 

ekonomiċi u soċjali. Minħabba l-kriżi ekono-

mika – li tefgħet dell ta’ inċertezza fuq il-livell 

tal-għajxien u li qed tipperikola l-iżvilupp 

f ’ħafna pajjiżi tat-Tramuntana u tan-Nof-

sinhar – il-ħarsien tad-drittijiet ekonomiċi, 

soċjali u kulturali qed isiru prijorità urġenti 

għal ħafna pajjiżi.

Il-Kumitat huwa tal-fehma li la l-bidliet 

profondi u lanqas is-sitwazzjoni ekono-

mika urġenti m’għandha twassal għal tna-

qqis fis-sorveljanza tal-ħarsien tad-drittijiet 

ekonomiċi, soċjali u kulturali stabbiliti fil-livell 

internazzjonali, u jirrakkomanda li jitqiesu 

r-rakkomandazzjonijiet li ġejjin:

1.  Fid-dawl tas-sitwazzjoni attwali li fiha 

jiddomina relattiviżmu kulturali u hemm 

dubji dwar id-drittijiet universali, it-tiftix 

għal modi ġodda kif nindirizzaw il-kwis-

tjoni m’għandux jikkomprometti d-dritti-

jiet universali.

2.  Għandu jiġi żgurat rikonoxximent sħiħ 

tad-drittijiet ekonomiċi, soċjali u kultu-

rali, fil-kuntest tan-negozjati mmexxija 

mill-Unjoni Ewropea fil-livell internazzjo-

nali, tal-politika barranija u tal-iżvilupp, 

mal-imsieħba tagħha minn pajjiżi terzi u 

fil-kuntest tad-djalogi politiċi attwali bila-

terali jew reġjonali.

3.  Għandha tintalab ratifika universali tal-

protokoll għall-ftehim internazzjonali 

dwar id-drittijiet ekonomiċi, soċjali u kul-

turali li bħalissa qiegħed jiġi adottat.

4.  L-integrazzjoni tal-kwistjoni tar-rispett 

tad-drittijiet ekonomiċi, soċjali u kulturali 

fil-mandati tan-negozjar għall-ftehimiet 

internazzjonali ġodda tal-Unjoni Ewro-

pea.

5.  Għandha tiġi enfasizzata l-impor-

tanza tal-ħarsien tal-impjiegi u d-drit-

tijiet marbutin magħhom, kif stipulat 

fil-konvenzjonijiet tal-Organizzazzjoni 

Internazzjonali tax-Xogħol (ILO) (id-dritt 

tax-xogħol, il-libertà tal-assoċjazzjoni u 

d-dritt tan-negozjar kollettiv, in-nuqqas 

ta’ diskriminazzjoni fil-post tax-xogħol, il-

projbizzjoni tax-xogħol tat-tfal u x-xogħol 

furzat), u jappoġġja l-aġenda għal xogħol 

deċenti stabbilita mill-ILO.

6.  Għandha titqies l-importanza tad-dritt 

tal-assoċjazzjoni għall-organizzazzjonijiet 

professjonali li jikkontribwixxu għal dja-

logu kostruttiv essenzjali.

7.  Għandha titnieda riflessjoni dwar 

il-ħolqien ta’ “focal points” li jappoġġjaw 

lid-difensuri tad-drittijiet tal-bniedem u li 

jippermettu lill-istituzzjonijiet u lill-korpi 

tal-Unjoni Ewropea jaħdmu flimkien, kull 

wieħed fil-qasam ta’ kompetenza tiegħu.

Il-promozzjoni tad-drittijiet 
ekonomiċi, soċjali u kulturali 
madwar id-dinja

8.  Fid-dawl tar-rwol tagħhom fid-djalogu 

soċjali, l-imsieħba soċjali għandhom 

jitqiesu bħala atturi ewlenin għall-Unjoni 

Ewropea, involuti bis-sħiħ fid-djalogu 

politiku, u għandu jiġi żgurat l-appoġġ 

tal-Unjoni Ewropea fil-pajjiżi fejn 

l-imsieħba soċjali u l-organizzazzjonijiet 

l-oħra tas-soċjetà ċivili jaħdmu f ’kun-

dizzjonijiet diffiċli.   

Fid-dinja tal-lum, il-mudell li bniet l-Unjoni 

Ewropea f’dak li għandu x’jaqsam mal-inte-

grazzjoni politika u ekonomika mas-suq uniku, 

u f’dak li għandu x’jaqsam mal-istandards 

soċjali u tal-ħarsien tad-drittijiet fundamentali 

jinteraġixxi ma’ mudelli soċjali oħra u saħansitra 

jiddependi minnhom. L-emerġenza ta’ atturi 

mondjali ġodda, id-diviżjoni dinjija ġdida tax-

xogħol, l-eġemonija tal-kapital finanzjarju, il-

frammentazzjoni tal-katina tal-produzzjoni jew 

l-emerġenza ta’ referenzi kulturali ġodda fix-

xena internazzjonali jixħtu dawl fuq l-effiċjenza 

ta’ dan il-mudell, iżda fl-istess ħin jistgħu 

jdgħajfuh.

Bis-saħħa ta’ mekkaniżmi ta’ solidarjetà u ta’ 

djalogu soċjali, il-mudell soċjali Ewropew 

huwa adattat biex itaffi d-diffikultajiet, b’mod 

partikulari f ’dan il-perijodu ta’ kriżi ekonomika 

dinjija. Permezz tal-politiki tal-Unjoni Ewropea 

li għandhom impatt estern, dan il-mudell jin-

fluwenza s-sitwazzjoni soċjali u l-iżvilupp sos-

tenibbli tal-pajjiżi terzi.

Il-Kumitat huwa tal-fehma li biex il-mudell 

Ewropew jinżamm u jiżviluppa jeħtieġ li jiġu 

kkunsidrati dawn l-interazzjonijiet, u għalhekk 

jeħtieġ ukoll li jiġi promoss il-mudell Ewropew 

ta’ integrazzjoni u koeżjoni soċjali lil hinn mill-

fruntieri tal-Unjoni Ewropea, permezz tal-

miżuri li ġejjin:

1.  Il-promozzjoni – fi spirtu ta’ kooperazzjoni 

kostruttiva mal-organizzazzjonijiet dinjija 

l-oħra għall-integrazzjoni reġjonali – tal-

valuri u l-mekkaniżmi li jixprunaw l-inte-

grazzjoni Ewropea, u li jagħtu lok li jinħolqu 

politiki komuni li jirrispettaw id-diversità.

2.  L-iskambju tal-esperjenza miksuba fil-

qasam tal-koeżjoni ekonomika u soċjali 

Ewropea fil-kuntest tas-sħubijiet inter-

nazzjonali u tal-politika ta’ żvilupp tal-

Unjoni Ewropea.

3.  Tiġi żgurata koordinazzjoni mtejba tal-

interventi tal-Unjoni Ewropea u l-adozzjoni 

ta’ pożizzjonijiet komuni fid-diversi awtori-

tajiet u politiki internazzjonali, li huma kon-

dizzjonijiet neċessarji biex il-miżuri esterni u 

l-għanijiet soċjali tagħha jirnexxu.

4.  Il-politika esterna għandha tagħti prijorità 

lill-miżuri li għandhom l-għan li jiżviluppaw 

l-edukazzjoni u t-taħriġ, l-istandards bażiċi 

tax-xogħol, is-sigurtà soċjali u l-ugwaljanza 

bejn l-irġiel u n-nisa.

5.  Jiġu integrati d-dimensjoni soċjali u amb-

jentali u l-aspetti tax-xogħol fil-ftehimiet 

kummerċjali u ta’ assoċjazzjoni konklużi 

mill-Unjoni Ewropea.

Il-promozzjoni internazzjonali 
tal-mudell Ewropew

6.  Il-promozzjoni tar-regolamentazzjoni soċjali, 

in-negozjati bejn l-imsieħba soċjali u s-sis-

temi ta’ sigurtà soċjali universali bħala prijorità 

ċentrali tal-politika Ewropea tal-iżvilupp.

7.  B’konformità mal-kunċett Ewropew tar-res-

ponsabbiltà soċjali korporattiva, l-intrapriżi 

multinazzjonali Ewropej għandhom jin-

talbu jippromovu d-djalogu soċjali fis-set-

turi u fil-pajjiżi terzi li joperaw fihom.

8.  Il-promozzjoni ta’ regolamentazzjoni ġdida 

tas-sistema finanzjarja internazzjonali.

9.  L-iżvilupp ta’ politiki proattivi u globali 

dwar il-migrazzjoni li jiffaċilitaw l-iżvilupp 

konġunt bejn il-pajjiżi ta’ oriġini u l-pajjiżi li 

jospitaw il-migranti.

10.  Id-WTO għandha tintalab tikkoopera mal-

ILO dwar kwistjonijiet marbuta mad-dritti-

jiet tal-ħaddiema, sabiex l-għan ta’ xogħol 

deċenti għal kulħadd jitpoġġa fil-qalba tal-

gvernanza dinjija.

11.  L-istituzzjonijiet finanzjarji internazzjonali 

għandhom jiġu mħeġġa jaraw li l-politiki 

tagħhom ikunu aktar konformi mal-għan 

ta’ xogħol deċenti fid-dinja.

12.  Fost l-elementi essenzjali tal-azzjoni esterna 

tal-Unjoni Ewropea, għandu jkun hemm 

it-tisħiħ tal-organizzazzjonijiet tas-soċjetà 

ċivili, il-ħolqien ta’ sistemi li permezz 

tagħhom is-soċjetà ċivili tkun tista’ 

tipparteċipa u tikkomunika mal-istituzzjo-

nijiet li jaħdmu għall-integrazzjoni reġjonali 

u dinjija, l-għarfien tal-korpi rappreżentattivi 

tas-soċjetà ċivili organizzata fil-ftehimiet 

kummerċjali u ta’ assoċjazzjoni u l-pro-

mozzjoni ta’ djalogu strutturat bejn l-orga-

nizzazzjonijiet u l-imsieħba soċjali tal-Unjoni 

Ewropea u dawk tar-reġjuni jew tal-pajjiżi 

terzi.   

Madwar 860 miljun persuna fid-dinja jbatu 

l-ġuħ b’mod kroniku minħabba l-faqar 

estrem tagħhom filwaqt li sa 2 biljun persuna 

m’għandhomx sigurtà tal-ikel f ’ċerti perijodi 

minħabba livelli differenti ta’ faqar. Is-sigurtà 

tal-ikel hija kwistjoni kumplessa minħabba 

l-fatt li tiddependi minn sensiela ta’ fatturi li 

flimkien wasslu għal kriżi reali tal-ikel fid-dinja 

fl-2008. 

Barra l-kunċett tas-sigurtà tal-ikel, hemm ukoll 

il-kwistjoni tas-sovranità tal-ikel, jiġifieri d-dritt 

li l-poplu jistabbilixxi huwa stess il-produzzjoni 

agrikola u dik tal-ikel tiegħu, kif ukoll il-pro-

mozzjoni ta’ politiki u prattiki kummerċjali li 

huma ekoloġikament sostenibbli. Dan huwa 

ta’ importanza kbira fil-pajjiżi li qed jiżviluppaw 

fejn mill-anqas 70 % tal-popolazzjoni jgħixu 

f’żoni rurali. Minħabba l-importanza tas-set-

tur agrikolu għall-ekonomiji tal-pajjiżi li qed 

jiżviluppaw, l-agrikoltura tirrappreżenta settur 

ewlieni għall-promozzjoni tal-iżvilupp soste-

nibbli u l-ħolqien tal-impjiegi, u biex tintemm 

il-migrazzjoni u jonqos il-faqar. 

Bil-għan li tissaħħaħ is-sigurtà tal-ikel fil-livell 

internazzjonali, il-Kumitat jirrakkomanda li jiġu 

adottati l-miżuri li ġejjin fil-qafas tal-politika ta’ 

żvilupp tal-Unjoni Ewropea:

1.  Is-settur agrikolu għandu jsir il-prijorità 

strateġika tal-iżvilupp. It-tfassil ta’ politika 

agrikola għal perijodu qasir, medju u twil 

ta’ żmien b’kollaborazzjoni mal-organiz-

zazzjonijiet agrikoli lokali għandu jikkontri-

bwixxi għall-awtosuffiċjenza tal-ikel, 

għall-iżvilupp ta’ industrija tal-manifattura 

u biex iwaqqaf l-eżodu rurali. 

2.  Id-deċiżjonijiet dwar l-iżvilupp, l-ikel 

u t-teknoloġiji l-ġodda fil-qasam tal-

enerġija għandhom jikkunsidraw kemm 

l-ugwaljanza soċjali u ekonomika kif 

ukoll il-promozzjoni tal-iżvilupp reġjonali. 

Għandhom jiġu żviluppati strateġiji mte-

jba għad-distribuzzjoni tal-elementi 

essenzjali għall-ħajja (l-ilma, l-ikel, l-akko-

modazzjoni, l-enerġija u d-dħul finanzja-

jru), u għall-promozzjoni ta’ investiment li 

l-għan tiegħu ma jkunx biss ekonomiku. 

3.  Għandhom jiġu stabbiliti standards dwar 

il-kummerċ tal-prodotti agrikoli bil-għan li 

tiġi garantita l-provvista suffiċjenti tal-ikel 

f ’kull pajjiż u f’kull ċirkostanza. Il-pajjiżi li 

qed jiżviluppaw li jiddependu mill-impor-

tazzjoni tal-ikel għandhom jibbenefikaw 

minn vantaġġi kummerċjali bil-għan 

li tissaħħaħ il-produzzjoni nazzjonali 

tagħhom. 

4.  L-Unjoni Ewropea għandha tappoġġja 

l-assoċjazzjonijiet tal-produtturi u l-orga-

nizzazzjonijiet tas-suq fil-pajjiżi li qed 

jiżviluppaw sabiex jissaħħu l-kundizzjoni-

jiet bażiċi tal-provvista tal-ikel. 

L-isfida dinjija tal-ikel u l-politika 
Ewropea tal-iżvilupp

5.  Sabiex tiġi garantita d-disponibbiltà tal-

ikel u jiġu stabilizzati l-prezzijiet, minn naħa 

għandu jinħoloq programm dinji għall-

ħżin tar-riżervi, imsejjes fuq il-programm 

għall-ħżin taż-żejt li huwa fis-seħħ fl-Unjoni 

Ewropea, u min-naħa l-oħra għandu 

jinħoloq fond għall-istabilizzazzjoni tal-

prezzijiet tal-materja prima agrikola. 

6.  1 % biss tad-Disa’ Fond Ewropew għall-

Iżvilupp ġie allokat għall-agrikoltura. Fid-

dawl tal-importanza tas-settur agrikolu 

fil-pajjiżi li qed jiżviluppaw, huwa kruċjali li 

dan il-persentaġġ jiżdied u li l-assoċjazzjonijiet 

tal-bdiewa jiġu involuti fit-tfassil tal-pro-

grammi indikattivi nazzjonali.   

Is-sistema politika Ewropea hija bbażata fuq 

strutturi relattivament ġodda u għalhekk hija 

inqas magħluqa minn dik tal-maġġoranza 

tal-Istati Membri. Minkejja li l-mudell demo-

kratiku Ewropew huwa bbażat fuq id-demo-

krazija rappreżentattiva, diġà juri elementi ċari 

tad-demokrazija parteċipattiva. It-Trattat ta’ 

Liżbona jsaħħaħ ir-rwol tal-assoċjazzjonijiet 

rappreżentattivi u tas-soċjetà ċivili fid-dibattitu 

istituzzjonali Ewropew, u jipprovdi l-possibbiltà 

li ċ-ċittadini Ewropej jieħdu l-inizjattiva u jip-

proponu l-leġiżlazzjoni (l-Artikolu 11 il-ġdid tat-

Trattat dwar l-Unjoni Ewropea).

L-iżvilupp tad-djalogu soċjali sa mis-snin 70, li 

fih il-Kumitat Ekonomiku u Soċjali Ewropew 

kien involut mill-qrib, wera, permezz tar-riżultati 

miksuba, ir-rilevanza tal-metodi ta’ gvernanza 

bbażati fuq il-parteċipazzjoni f ’sistema demo-

kratika moderna. Il-Kumitat, mogħni bl-esper-

jenza li kiseb bħala rappreżentant tal-forzi 

dinamiċi tas-soċjetà ċivili Ewropea, kemm-il 

darba ddikjara li huwa lest li jaqdi rwol attiv 

sabiex jissaħħaħ l-aspett parteċipattiv tal-

mudell demokratiku Ewropew.

Fil-White Paper tagħha dwar il-gvernanza Ewro-

pea, il-Kummissjoni Ewropea talbet b’mod ċar 

liċ-ċittadini jipparteċipaw b’mod aktar attiv 

u fetħet it-triq għal riflessjoni globali fuq id-

dimensjonijiet kollha ta’ din il-parteċipazzjoni 

pubblika. Wara l-ħidma tal-Konvenzjoni Ewro-

pea responsabbli għat-tħejjija tat-Trattat Kos-

tituzzjonali, il-kunċett ta’ “djalogu ċivili” daħal 

fil-lingwaġġ uffiċjali.

Sabiex jitwaqqaf mekkaniżmu ġenwin ta’ 

demokrazija parteċipattiva, il-Kumitat jirrakko-

manda li jitqiesu l-prinċipji u jiġu adottati 

l-miżuri li ġejjin:

1.  Id-demokrazija parteċipattiva għandha tis-

supplimenta d-demokrazija rappreżentattiva, 

iżda ma tistax tissostitwixxiha peress li ż-żewġ 

mudelli għandhom leġittimità differenti.

2.  Il-kondizzjoni fundamentali u l-bażi li 

tilleġittima l-parteċipazzjoni hija l-kwalità 

rappreżentattiva tal-għaqdiet li jesprimu 

l-fehma tas-soċjetà ċivili organizzata, li 

għandha tkun kwalitattiva iżda wkoll kwan-

titattiva.

3.  Id-djalogu ċivili huwa forma ta’ espressjoni 

tal-gvernanza u element fundamentali tal-

mudell demokratiku Ewropew tal-futur. Dan 

huwa dibattitu pubbliku interattiv li bħala 

tali jippermetti l-integrazzjoni ta’ kwistjoni-

jiet leġiżlattivi u jeħtieġ bażi istituzzjonali.

4.  Il-konsultazzjoni u l-parteċipazzjoni huma 

żewġ forom differenti ta’ parteċipazzjoni, 

u għalhekk japplikaw kondizzjonijiet diffe-

renti: fil-proċess ta’ konsultazzjoni, l-awtorità 

li tikkonsulta tiddetermina b’mod ġenerali 

l-awtorità li tiġi kkonsultata f’approċċ 

minn fuq għal isfel (top-down), filwaqt li 

fil-kuntest tad-demokrazija parteċipattiva, 

Id-demokrazija parteċipattiva u 
l-inizjattivi taċ-ċittadini fl-Unjoni 
Ewropea

il-parteċipazzjoni hija dritt fundamentali taċ-

ċittadin ibbażat fuq prinċipju msejjes fuq 

approċċ minn isfel għal fuq (bottom-up).

5.  Il-Kumitat jipproponi li tiġi organizzata pjat-

taforma istituzzjonali għad-djalogu ċivili u li 

jikkontribwixxi b’mod attiv għall-iżvilupp 

tagħha. 

6.  Il-preżenza attiva tal-membri tal-Kumitat fl-

organizzazzjonijiet nazzjonali tas-soċjetà 

ċivili u fir-realtajiet ekonomiċi u soċjali fl-

Ewropa tirrappreżenta vantaġġ għall-

implimentazzjoni tal-inizjattivi taċ-ċittadini, 

bħal dawk stipulati fit-Trattat ta’ Liżbona, 

u għalhekk il-Kumitat jinsab lest li jimpli-

menta dan l-istrument demokratiku inno-

vattiv.   

